
THE GOSPEL ACCORDING TO
JOHN

1 Dantsé godeyaadd’ Yati’ goljji 1ék’e, Yati’
Bik’ehgo’ihi’'nan yil nljj, Yati’ii Bik’ehgo’ihi’nan
nljj. 2 Yati’ii dantsé godeyaadd’ Bik’ehgo’ihi’nan
yil nljj. 3 Ai dawaha dyiilaa; 44 doo hak’i daytgo
dawahad alzaahii doo dlzaa le’at’éé da. 4 Ihi’'naahii
biyi’ goljj; 41 ihi’naahii nnee yee daago’jj. > Got’iinii
godithilyu idindlaad; godithitii got’iinii doo yitis
nljj da.

6 Bik’ehgo’ihi’nan nnee John holzéhi yides’a’.
7 Ah Begot’inihii nnee yil nagolni’go nyaa, bii
bee nnee dawa da’odlga doleelgo. 8 John doo
Begot’iinii nljj da, aidd’ Begot’iinii yaa nagolni’'go
nyad. 9 Da’anii Begot’inihii nnee ni’gosdzan bikd’
daagoliinii dawa bee daayo’jj. 10 An ni’gosdzan
nneehii yitah silji, 4n ni’gosdzan dyiilaa, ndi
ni’gosdzan bikd’ nneehii doo bidaagolsj da 1éKk’e.
11 Dabii ayiilaahii yaa nydda, 4idd’ dabii hat'i’ihii
doo hdadaabit’jj da. 12 Aid4’ hadii hadaabit’iinii,
daabosdlgadii, Bik’ehgo’ihi’nan  bichgghdashé
daaleehgo yaa goden’ad: 13 Ai nddaagosdliinii doo
nnee hadaazt’i’ii bee da, doo kots’ihii bee da, doo
nnee bits’a’di’go da, aidd’ Bik’ehgo’ihi’nan bits’a’d1’
nddaagosdljj. 14 Yati’ii nnee siljigo nohwitahyu
golji 1ék’e, dawaha ye’at’éhihi bilgoch’oba’ii 1a’ii
da’anii dgot’éhi nljj, (Bik’ehgo’ihi’nan biYe’ dala’dhi
nljjhii bighg izisgo at'éégo bits’d’idindlaad, ai
bits’d’idindlaadii daahihiiltsag ni’.)

15John baa nagolni’go nadidilghaazh1ék’e ganiigo,
Din atdishnii ni’, 4gddéniid n’d&’, Shiké’di’ highahii
dashintsé goljihii bigha shitisgo at’éé. 16 Dawaha
yegoyiliinii nohwaa hi'né’, bilgoch’oba’ii daliké’go
nohwaa hi'niil. 17 Bik’ehgo’ihi'nan yegos’aanii
Moses bilahyu ngot’ag 1ék’e, aidd’ bilgoch’oba’ii
hik’e da’anii dgot’éhi Jesus Christ yil nyda. 18 Doo
hadin Bik’ehgo’ihi’nan yo’ji da; biYe’ dala’dhi
Bik’ehgo’ihi’'nan adibdltg’ihi, an zhda ch’f’'nah
ayliilaa.

19 Jerusalem golzeed” okaagh yedaabik’ehi
hik’e Lévites daanlinihi Jews daanlini odaabis’a’,
Hadin 134 ant’ee?  daabilniigo nabidaaditkidd’
John gdanii 1ék’e, 20 Shii doo Christ dansht’ee
da, doo nayitj’go da da’aniigo &daa nagolni’.
21 Afd’ nayinadaaditkid, Hadin ant’éé ga? Elias
nljii née? Dah, doo an nshlij da, nii 1ék’e.
Bik’ehgo’ihi’'nain binkdayu na’iziidihii, ya’ ai
nljj née? Dah, niigo hadzii. 22 Gdnddaayildo’niid,
Aid&’ hadin ant'éé ga? Nohwil nagolni’go hadin
daanohwides’a’ii bil nadaagohiilni’. Hant’é nniigo
ddaa nagolni’? 23 Aidi’ ganii, NohweBik’ehn
badjhyu ilch’igodezdphgo adaahle’, dishniigo shii
da’igoljjyu dilwoshinshiijj, Esaias, Bik’ehgo’ihi’nan
binkddyu nada’iziidi anii n’ii K’ehgo. 24 Nnee
na’idaaditkidihii Pharisees daanlini daabinta’.
25 Nabidaaditkidgo, Doo Christ nljj dadd’, la’ii
doo Elias dagohii Bik’ehgo’ihi’'man binkaayu
na’iziidihii nljj dadd’, nt’é¢ bigha baptize antji?
daanii. 26 John bich’j’ hadzii, Shihii ti bee baptize
ash’jj: aidd’ 1a’ nohwitahyu sizij, doo bidaagonolsj
dahi; 27 Da’an shikédi’ highdhii shitisgo at’éhi,

biket’6dl ke’ish’adgo ndi doo bik’eh sitji da.
28 Af Bethabara golzeeyu Jordan tsliinii hanaayu
dgodzaa, John baptize agole’gee.

29 Iskaa hik’e John Jesus bich’y’ higaalgo
yo’lijgo ganii, Daadeh’jj, dibeljf biZhaazhé
Bik’ehgo’ihi’nan biyéhi 4idi’ higaall A ni’gosdzan
bikd’ nnee binchg’ii da’iljj yilchiih. 30 DiA atdishnii
ni’ gadéniid n’dd’, Nnee la’ shikédi’ highdh, an
dashintsé golijhii bighg shitisgo at’éé. 31 Dashii ndi
doo bigonsj da ni’: aid&’ Israel hat’i’i bit ch’’’nah
agolne’hii bighg tu bee baptize adaagoshle’go
niydd. 32 John yaa nagolni’'go ganii, Holy Spirit
yaakd’di” hawu k’ehgo Jesus yich’j’ nke’eniihgo
bikd’ dahnezdaago hish’jj. 33 Shii ndi doo bigonsj
da ni: aida&’ hadin tu bee baptize adaagoshle’go
shides’a’n shich’j’ ganniid ni’, Hadin Holy Spirit
yaakd’di’ bich’}’ nke’eniihgo bikd’ dahnezdaago
hi’iinii, &1 Holy Spirit bee baptize ddaagole’ii at’éé.
34 Dii hiltsaga hik’e baa nagosisni’, DiA da’anii
Bik’ehgo’ihi’nan biYe’ 13q, dishniigo.

35 Iskag hik’e John bitsitke’yu naki yil nadaazj’;
36 Jesus higaalyu ndaine¥ii’go ganniid, Daadeh’jj,
dibeljj biZhaazhé, Bik’ehgo’ihi’nan biyéhi! 37 John
bitsitke’yu nakihii dganiigo daabidezts’aago Jesus
yiké’ dahizh’aazh. 38 Jesus t’aazhj’ déz’jigo biké’
hi’ashgo yiltsgago gayiinii, Hant’é bika hanohtaago
aht’jj? Aik’ehgo gadaanii, Rébbi, (Ikch’igd’aahii
golzeego agolzee,) hayu gonljj? 39 Jesus gddaabilnii,
Yushdé’ &kt dokahgo bigonoksjjh. Aik’ehgo yil
okaigo hayu sidaahii yidaagolsjid, t’ahbjdi’ go-
nenddn ledihikeezyu ndkaigo, aku da yil nahaztaa
1ék’e. 40 Nnee nakihii John aniihii daidezts’aanti,

Jesus yiké’ ¢’aazhii dala’a Andrew holzee, Simon
Peter bik’isnhi. 41 Andrewhii ntsé bik’isn Simon
holzéhi yaa nyaago gayilnii, Messias baa nt’dazh,
ai Christ golzeego dgolzee. 42 Aidi’ Simon Jesus
yaa yil n’dazh. Jesus Simon yinetjj hik’e gayilnii,
Simon, Jona biye’ nilini, Céphas honlzéé doleel, tséé
golzeego agolzee.

43 Iskaa hik’e Jesus Gadlileeyu deyaago, Philip
yaa nydago, Shiké’ hindal, yilnii. 44 Andrew la’ii
Peter Bethsdida golzeedi’ na’aash, 1a’ii Philip ald¢’
aid’ naghaa. 45 Philip Nathdnael yaa nydago
gayilnii, Jesus, Joseph biye’, Ndzarethd’ golini
baa nkai, Bik’ehgo’ihi’'nan yegos’aanii biyi’
Moses bak’e’eshchjj lék’ehi, Bik’ehgo’ihi’'nan
binkdayu nada’iziidi n’ii aldé’ bak’eda’ashchij
1ék’ehi. 46 Nathdnael gabilnii, Hant’é nzhoonii
Nazarethdi” behagowahshg’? Philip ganabildo’niid,
Akt dot’aashgo bigonlsijh. 47 Jesus Nathénael
bich’y’ higaalgo yo0’ligo ganii, Da’anii Israel
hat'i’ii nlini kudi’ higaal, doo Kizéat’éhi da.
48 Nathdnael gabilnii, Hagot’éégo shigonlsi? Jesus
gabilnii, Philip doo hwaha nikad anii dada’, fig
ch’il bittddhyu sifidaago nish’jj ni’. 49 Nathdnael
gabilnii, Ni ilch’igé’aahiiflini, Bik’ehgo’ihi’nan
biYe’ nljj 14a; Israel hat’i’ihi izisgo biNant’a’ nljj
144. 50 Jesus gdbitnii, Fig ch’il bittddhya siridaago
nish’jj nildishnii n’ii bighga shondlag née? Dii
bitisgo dgot’éhi hi’jj doleel. 51 Jesus gandbildo’niid,
Da’anii, da’aniigo ganohwildishnii, Shii, nnee
k’ehgo Niydahii, yad ilts’d’alnéhgo shik’ehds’
Bik’ehgo’ihi’'nan binal’a’d yaakd’yu daagoliinii
hadagodi’ hayaago il{denanadikahgo daah’ji doleel.

1 Taagi hileehii bijji Gdlileehii biyi"’ Cdna
golzeegee ni’i'méh; aku Jesus baghi itah
lék’e: 2 Jesus ald®’ bitsitke’yu bilgo ni’i'néhyu
daabi’dokeed. 3 Dasts’aa bitoo asdjjda’ Jesus baa
gabilnii, Dasts’aa bitoo dasdjid. 4 Jesus gabiknii,
Shimaa, hago 133 anishtéhgo annii? Shdagoz’aanil
doo hwahd bengowdh da. 5 Bdd nada’iziidii
gayilnii, Hant’é daanohwilniiyd daku d&daat’jj
doleel. 6 Aigee tus tséé alzaahi gostan sinil, Jews
daanlini daagos’aghii k’ehgo vyee tada’digisii
bighg, tusii dala’ago nadin dagohii tadin gallons
dabik’eh 1ék’e. 7 Jesus gadaabilnii, Tusii tu bee
hada’dolbi. Aik’ehgo dahalkilgo hada’desbij.
8 Jesus ganddaabildo’niid, La’ hakaahgo bik’ehgo
da’idaanii bich’j’ dohkaah. Aik’ehgo odaiskaa.
9Bik’ehgo da’idaanii ti dasts’aa bitoo siljjhii yizljh,
hadi’ hidziid shjhii doo yigdtsi dago, (nada’iziidii
tu hadaiziidii zhd yidaagolsj ndihii,) bik’ehgo
da’idaanii nnee niinéhi yikd dnniidgo, 10 Gayiknii,
Nnee dawa da’idga débegonyaago dasts’aa bitoo
nzhonihii ntsé yita’ikaah; 4idi’ dahddaat’jjzhj’
da’odlaada’ doo nzhgo dahii yita’ikaah: aida’ nihii
dasts’aa bitoo nzhonihii dnfita bitasinkag. 11 Af
Jesus dantsé godiyihgo adzaa, Galilee biyi’, Cana
golzeegee, aik’ehgo izisgo ye’at’éhi bee bigozjid;
aidr’ bitsitke’yu daabosdlaad 1ék’e.

12Dii bikédi’go Capérnaum golzeeyu bii hik’e baa,
bik’isyu 1a’ii bitsitke’yu yit okai; aku da’akwii be-
dahiskag.

13 Bitis- hagowdh n’fi bind’godinihgo Jews
daanlini da’iygghii bik&’ ngonyaago Jesus



JOHN 2:14 Vi JOHN 2:25

Jerusalemyu ¢6yada. 14 Aku da’ch’okagh goz’ag
yune’ nnee la’ magashi, dibeljj, hawtcho baa
nadaahiniihi, a’ii zhaali ilkah ch’idaihiniilii
binasdziid yaa nahdztaago yikd nnyaa. 15 TY46t
itkéndsgisii iFayiilaago dawa, dibeljj, magashita
bilgo da’ch’okaah goz’aq biyi’di’ ch’iinihiyood; a’ii
zhaali itkdh ch’idaihiniiti bizhaalihii yayinkas,
aid’ zhaali yikd’ ilkdh ch’inddainiilii naz’aanii
nanyihesgo’. 16 Aidi” hawtcho baa nadaahiniihii
gdyitnniid, Diihii ch’idaahohniil; shiTaa bikjhii kih
biyi’ na’iniihi ddaagote’ hela’. 17 Nikjhii dazh¢
godilzinii begoz’ag doleelgo dazhg hasht’jjhii
bigha shidizidee, golzeego bek’e’eshchiinii
bitsitke’yu yinddaalnii.

18 Aidi’ Jews daanlini gadaabilnii, Nt’é godiyjhgo
be’igdzinii nohwil ch’’'nah anle’, dii andant’jithii
bigha? 19 Jesus gadaabilnii, Dii kjh biyi’
da’ch’okaghii gal nanddaagolniilgo, taagi jii
hileehgo 4ndgoshdle’. 20 Jews daanlini gabilnii,
Dii kijh biyi’ da’ch’okgahii dgolne’go dizdin gostan
tegodzaa, a1dd’ nihiisha’ taagijij hileehgo anagodle’?
21 Ndi bii bits’ihi kjh biyi’ da’ch’okgahii k’ehgo
yaa yalti’. 22 Jesus daztsaad’ naadiidzaadd’
bitsitlke’'yu nt’é nii n’ii yinddaalnii; aik’ehgo
Bik’ehgo’ihi’'nan biyati’ bek’e’eshchiinii a’ii Jesus
anii n’ii daayosdlaad 1éK’e.

23 Jerusalem golzeeyu bitis- hagowdh n’ii
bee bind’godinihgo da’idaanii bijjj, Jesus aku
itah nljjgo nnee 1aago daabosdlaad, godiyihgo
and’ol’jjli daayiltsgadd’. 24 Aid4’ Jesus nneehii doo
yada’olii da, nnee dawa yigotsihii bigha. 25 Doo
hadin nnee ye’at’ééhii baa bil nagolni’ bik’eh da;

dabii nnee ye’at’ééhii dawa yigotsjhii bighg.

3

1 Nnee Phdrisees daanliinii itah nlini, Nicodémus
niholzéhi, Jews binant’a’ nlini 1ék’e. 2 An tPé’yu
Jesus yaa nyaago géyllnn Ni, I¥ch’ig6’aahii nlini,
doo hadin godiyjhgo &na ol’ghl antjhii ayoleh
at’éé da, Bik’ehgo’ihi'nan yil nljjyago zha: ai
bighg Bik’ehgo’ihi’'nan bits’a’di’ ilch’igo’aahii
nljjgo bidaagonlzj. 3 Jesus gdabilnii, Da’anii,
da’aniigo ganildishnii, Nnee ndgosdlijyugo zha
Bik’ehgo’ihi'nan bilaltYdhgee daanliinii itah
nljj doo. 4 Nicodémus gabilnii, Hagot’éégo nnee
nagodleeh, bayan siljjda’? Ya’ komaa bibishchid
bih nach’iddhgo ndgoch’idleeh née? > Jesus ganii,
Da’anii, da’aniigo ganildishnii, nnee ta bee 1a’ii
Holy Spirit bee nagosdljjyugo zha Bik’ehgo’ihi’'nan
bilattYdhgee goz’aa yune’ ha’aghdh. 6 Kots’i
bee gozliinii kots’i at’éé, aida> Holy Spirit bee
gozliinii spirit at’éé. 7 Doo nil diyagot’éé da
le’, Ndgoch’idleeh, nildishniihii bigha. 8 Nyolii
da’adzaayu nyol, ai dints’agdd’ hadi’ nyolii,
hayugo nyolii doo bigonlsj da; dawa Holy Spirit
bee nddaagosdliinii dgddaat’éhi at’éé. 9 Nicodémus
gabilnii, Hagot’éégo laa dagoinnihi? 10 Jesus
gabilnii, Ni Israel hat’i’i yil ch’igd’aahi nljjda’,
diishg’ doo bigonlsi da? 11 Da’anii, da’aniigo
ganildishnii, néé bidaagonlzinii zhd baa yadaahiilt?’,
hant’é daahiit’iinii zha baa nadaagohiilni’;
aidd’> baa nadaagosiilni’ii doo ndadaagodoh’aah
da. 12 Ni’‘gosdzan bikd’ &got’eehii baa nohwil
nagosisni’ ndi doo shondlaa dadd’, yaaka’yu

agot’eehii baa nohwil nagoshni’yugo hagot’éégo
shondlga? 13 Doo hadir yaakd’yu bil ogoyaa da,
shii nnee k’ehgo Niyaahii zhg, yaaka’di’ nkeniyaa,
yaaka’yu gonshiii.

14 Moses da’igoljjyu t¥iish dahyidnltjihii k’ehgo,
shii aldo’ nnee K’ehgo Niyaahii dahshidi’dolteel:
15 Hadir shosdlaadihii ihi'naa doo ngonel’ag dahii
yee hinaa doleethii bigha.

16 Bik’ehgo’ihi’nan ni’gosdzan bikd’ nnee dazhg
bil daanzhgohii bigha biYe’ dala’ahi yaa yinitjj,
aik’ehgo dahadin bosdlaadihii doo da’iljj hileeh da,
aidd’ ihi'naa doo ngonel’ag dahii yee hinaa doleel.
17 Bik’ehgo’ihi'nann biYe’ ni’gosdzan bikd’zhj’
nkeyin¥a’ii ni’gosdzan bika’ nnee doo yit ch’igdweh
doleelthii bighg nkeyin¥a’ da, aidd’ ni’'gosdzan bika’
nnee bii bee hasdadokaahii bigha.

18 Hadin bosdlaadii doo bit ch’igddeeh da: aid&’
hadin doo bosdlaad dahii ilk’idd’ bit ch’igddini
at’éé, Bik’ehgo’ihi’nan biYe’ dala’ahi doo yosdlaad
dahii bighg. 19 Dii bigha nnee bil ch’igddih,
begot’iinii ni’gosdzan bika’ begonyad, 4ida’ nnee
doo got’iinii bil daanzhgo da, chagotheel zhg bil
daanzhgg, nchg’go adaat’eehii bigha. 20 Dahadin
ncho’go at’éé 1ék’eyugo, got’iinii bil nchg’, bi’at’e’
ncho’ii doo bigozjih hat’ji dahii bighg, doo got’iiyu
ch’éghdh hat’ji da. 21 Hadin nlt’éégo at’ééhii,
brat’e’ii Bik’ehgo’ihi'nann ye’at’éégo bigozjjh
doleethii bighg got’jiyu ch’éghdh.

22 Af bikédi’go Jesus, bitsitke’'yu bilgo, Judéa
golzeeyu okai; baptize adaagole’go aku dét’jhézhj’
yil nahdaztaa 1ék’e.

23 John ald®’ Aenon golzeeyu baptize agotii,
Salimhii bit’ahyu, aku tu 1aahii bighg: aigee nnee
neheskaigo baptize ddaaszaa. 24 Doo hwaha John
ha’anteeh dada’.

25 John bitsitke’yu 1a’ii Jews daanlini 1a’
okaahzhinéégo tako’digisii yaa ladaagodit’dh
nkegonyaa. 26 Aid’ John yaa hikaigo gadaayihnii,
Ich’igd’aahii nlini, nnee Jordan tunliinii hanaayu
bil na’aash n’ii, baa nagolni’ n’ii, 4 ku naghaa,
baptize dadai¥jigo nnee dawa bich’}’ nihikah.
27 Aikehgo John génii, Nnee doo hant’¢ yor’jf
at’éé da, yaak&’dl’ baa hi'né’yugo zhd. 28 Nohwii
shidaanolsjgo, Shii doo Christ nshijj da, dishnii ni’,
dabintségo bidol’aadii nsh}jj. 29 Ishkiin niinéhii
na’ilihn yil niinéhii, bii niinéhi at’éé: niinéhii
bit’ekéhii, biyésts’aago siziigo, bizhii yidits’ago
dazhg bil gozhgdg: 4&i k’ehgo shii aldd’ dazhg
shit gozh§¢ siljj. 30 Bii itisgo ba godighdh, aid&’
shihii t’gazhj’ shd godighdh. 31 Hadin yaakd’df’
nkenyaahii dawa yitisgo nljj: hadin ni’gosdzan
bikd’gee nliinii ni’'gosdzan ye’at’éé, aik’ehgo da
ni’gosdzan bikd’ agot’eehii zhg yaa yalti: hadin
yaakd’di’go nkenyaahii dawa yitisgo nljj. 32 An
nt’é yo’iinii, nt'é yidezts’aanii, 4i dawa yaa
nagolni’; 4id4’ doo hadis bosdlaad da. 33 Hadin
yaa nagosni’ii bosdlaadii, Bik’ehgo’ihi’nan da’anii
laa niigo yikd” iskal. 34 Hadin Bik’ehgo’ihi’nan
bides’a’ii Bik’ehgo’ihi’'nan biyati’ yee yalti:
Bik’ehgo’ihi'nan Holy Spirit doo yidaanel’aggo
baa yiné& da. 35 Bik’ehgo’ihi'nan biYe’ bil
nzhgogo dawa yebik’ehgo yaidin’gdd. 36 Dahadin
Bik’ehgo’ihi'nan biYe’ yosdlaadii, ihi’naa doo

ngonel’ag dahii yee hinaa doo: dahadin doo
yosdlagad dahii ihi’'naa doo vyiltséh da; &aidd’
Bik’ehgo’ihi’'nan bihashke’ bika’zhj’ siné’.

4

1 John biké hikaahii bitisgo Jesus biké’
anatseelii ayidedlaago, la’li baptize dadaayizlaago
Pharisees daanlini ya’ikodaanziigo Jesus yigolsiida’,
2 (Da’dgatéé ndi Jesus doo baptize 4aitji da,
bitsitke’yu zh4,) 3 Judéadi’ Galileeyll naadesdzaa.
4 D& Samadriayu zhd ba ch’igoti’ 1éke. 5 Aigee
kjh goznilyu nyaa, Sychar golzéhi, ni’ Jacob biye’,
Joseph holzéhi, yaa gon’da n’ii bit’ahgee goz’ani.
6 Aigee Jacob bituhahidleeh g0z’3a. Jesus higaalgo
isk’ahnyaayua hiyaago tuhahidleehgee dahnezdaa.
7 Isdzdn, Samadritan nlini, td haileehyd nyaa:
Jesus, Tu sha nd&’itsjjh, bilnii. 8 (Bitsitke’yuhii kjh
goznilyd hidan nadaihilniihyd okai.) 2 Isdzén
Samadritan nlinihii gabilnii, Hant’é 13 bigha ni, Jew
nlini, shif Samdaritan nshiini ta shidokeed? Jews
daanlini Samadritans daanliinii doo ilch’j’adaat’ee
da. 10 Jesus gdbilnii, Hant'é Bik’ehgo’ihi'nan
kaa yiné’ii, 12’ii hadin, Ta sha nd’ilsjjh, nilniihii
bigonlsiyugo shi’gkeed doleel ni’, aik’ehgo tu
bits’d’di’ ihi’'ndhi naa niziid doleel ni’. 11 Isdzan
gabilnii, Doo nt’é bee tu haleeh da, tdhahidleehii
yuyah: 4idd’ hadi’ tu bits’d’di’ ihi’ndhi nédnziid?
12 Nishg’ Jacob, bits’a’di’ daadihe’na’i, bitisgo
ant’ee? an dii tuhahidleeh nohwa agolaago, bits’a’di’
bii a’ii bichgghashé 1a’ii bimagashi da’idlag ni’.
13 Jesus ganabildo’niid, DahadisA dii tu yodlaanii
dib&’ nanadleeh: 14 Aid4’ dahadir ti baa nsiidgo

yodlaanii doo dibd’ nénaodleeh at’éé da; tu baa
nsiidii tuhahidleehii Kehgo biyi’di’ td hanasljj
doleel, dayuweh ihi’naa doo ngonel’aa dayu nljj
doleel. 15 Isdzdn ganabildo’niid, Dii ta ainniihii
}a’ shaa nziid, doo dibd’ nandashdleehgo da, }a’ii
doo ku nanshdahgo tu hanahishdleeh dahii bigha.
16 Jesus gdbilnii, Ti’i, nikg’ bikd nddnddhgo bil
nant’aash. 17 Isdzdn, Shika’ da’ddjh, bilnii. Jesus
ganabildo'niid, Shika’ da’adjh, nniihii da’anii
annii: 18 Nika’ ashdla’add’ k’adyugo bil na’aashii
doo nika’ at’éé da: dii da’anii annii. 19 Isdzan
gabilnii, Bik’ehgo’ihi’'nan binkdayu na’iziidi
nljjgo bigosilsjid. 20 Daanohwitaa n’ii dii dzihi
bikd’ da’okagh ni’; 4idd’ nohwihii, Jerusalemyu
zhd nnee da’okaghgo ba goz’aa, daadohnii.
21Jesus ganabildo’niid, Isdzan, shondlaq, dahagee
dii dzili bikd’yu, dagohii Jerusalemyu shiTaa
doo daahohkaah da doleet. 22 Nohwii nté
daahohkaah shjhii doo bidaagonolsj da: nééhii nt’é
daahohiikagh shijhii bidaagonlzj; hasdach’ighdhii
Jews daanliinii bits’d’di” benagowdhi. 23 Kodf’
begoldoh, da’aniigo da’okaahii biyi’siziinii bee
da’aniigo shiTaa daayokaah doleelii ku begoz’ani
at’éé: shiTaahii agat’éégo da’okaahii yika déz’jj.
24 Bik’ehgo’ihi’nan spirit nljj, hadix daabokaahii
biyi’ siziinii bee da’aniigo daabokaahgo dabik’eh.
25 Isdzan gabilnii, Messias, Christ holzéhi, highdhgo
bigonsj: an nyddgo dawa nohwil nagolni’ ndi at’éé.
26 Jesus gdabiknii, Shii nich’j’ yashti’ihii 4n ansht’ee.

27 Aikehgo bitsilke’'yu nékaigo isdzén bich’j’
yalti’hii bigha bil diyadaagot’ee 1ék’e: aida’ doo
la’ ganniid da, Nt’¢ bigha na’idnikid? dago-

hii, Nt’é bigha bil ilch’j’ yantti’? 28 Aik’ehgo is-
dzan bitus da’aku si’gaada’ kih goznilyu onalwodgo
nnee yit nadaagolni’, 29 Yushdé’, nnee dahot’éhé
anasht’jjidii yaa shil nagosni’ii daaholtséh: arnsha’
Christ at’jj? 30 Aik’ehgo kjh goznild’ dahnédnzaa,
bich’j’ dahdeskaigo.

31 T’ah daahiikddahdd’ Jesus bitsitke’yu
nadaabokaah, NohwiNant’a’, inda, daabilniigo.
32 Aida’ géadaabilnii, Hidan hishaanii doo
bidaagonolsj da. 33 Bitsitke’'yu gdadaatildi'nii,
Hadir 1’ hiddn baa yiné’? 34 Jesus gdadaabilnii,
Shin¥a’n dabii hat’iiya andasht’jjlgo, 1a’ii binasdziid
b4 laashle’gso shihidan &t’éé. 35 T’ah djf’i
daahiit’jjh yidziishg’ int’ggzhj’, daadohnii?
Nohwil nagoshni’, hadag ddaahnéhgo daadeh’jj;
itk’ida’ daadiigaago da’ildlaadgee ngonyaa.
36 Hadir ildlaadii nest’ari data’dile’go ihi’naa doo
ngonel’ani bich’y’ nahi’niit: aik’ehgo k’e’dileehii
ta’1i itdlaadii bilgo dala’ bil daagozhg¢ doleel. 37 Dii
beha’odziihii da’anii agolzee, La’ Ke’dilee, 1a’ii
ildlaad. 38 Doo k’edaadisolaa dagee daaholdlaadyu
nohwidétra’s nnee 1a’i kK’ednlahi, binasdziid n’ii
daahisoldlaad.

39 Isdzan, Anasht’jjd n’ii dawa yaa shil nagosni’,
niihif bigha kijh goznildi” Samaritans daanlini }dago
Jesus daayosdlaad1ék’e. 40 Samadritans daanlini baa
hikaigo, Daku sirdaa, daabilnii: da’digee sidaago
naki beiskaa. 41 Biyati’hii bighg dayuwehégo 1ddgo
nddaabosdlgad; 42 Ai isdzanhii gadaayilnii, K’adii
doo daniyati’ zhd bigha da’osiidlaad da, danéé
da’disiit’aghii bighg, a’ii da’anii ni’'gosdzan bikd’
nneehil hasdayiniitii, ai Christ nljjgo bidaagonlzi.

43 Nakiskag hik’e Galileeyt onanddzaa. 44 Jesus
ddaanagolni’go ganniid, Bik’ehgo’ihi'nan binkaayu
na’iziidi dabii bini’yd doo hadisn bidnlsini at’éé
da. 4 Gdlileeyu nydadd’ Galileeyu daagoliinii
bil daagozhgogo Kk’édaabilnniid, Jerusalemyu
da’idaggee anat’jid n’ii dawa daayo’jj n’ii bigha:
bii ald®’ da’idagayu naaskai ni’go. 46 Aid’ Galilee
biyi’ Cana golzeeyu Jesus ndadzaa, tu dasts’aa
bitoo dyiilaa n’yi. Aigee nant’dn a’ biye’ nniih
1ék’e, Capérnaum golzeegee. 47 Ai nneehii Jesus
Judéadl’” Galileeyl nyaddgo ya’ikonzjjdd’ yaa
nyaago nayoskaad, Shiye’ nanlzithyd nnah, yiiniigo,
dak’azhd datsaahi. 48 Jesus gabilnii, Godiyihgo
be’idaagozini Ya’li izisgo anagot’jjii daah’jjyugo
zhd da’ohdlag. 4% Nant’dnhii gabilnii, Shigowayu
nnah, shizhaazhé doo hwahd datsaah dada’.
50 Jesus gdbilnii, Nadndah; niye’ hinaa, nit’éé
nasdljl. Nnee Jesus aniihii yosdlagdgo dahnasdzaa.
51 T°ah nddaaldd’ banada’iziidii biddah hikaigo bit
nadaagolni’, Niye’ hinaa, daabilniigo. 52 Nneehii
na’idnikid, Da’kwii bik’ehenkéézdd’ t’agzhj’ ba
nagodesdzaa 1an? bilniigo. Gdadaabilnii, Adgadad’
hayaazhj’ dala’a bik’ehenkéézdd’ nezgai n’ii bits’a’
gonyda ni’. 53 Bitaa yigétsi, da’di bik’ehenkééz
n’da’ Jesus, Niye’ hinaa, bilnii ni’: aik’ehgo osdlaad,
2’1 bikjh yune’ nahaztaanii dawa aldo’ da’osdlaad.
54 Jesus Judéadi’ Gdlileeyd nydada’ dii nakigee
godiyjhgo adzaa léK’e.

S

1 Dii bikédi’go Jews daanlini da’iyaghii
begonyaadad’, Jesus wa’'yu Jerusalemyu Oyda.

2 Jerusalemyu dibelii nahiniih goz’aanii bahgee
tudahskaa 1ék’e, Hébrew biyati’ii k’ehgo Bethésda
golzéhi, aigee ashdla’yu chagosh’oh nagoz’aa.
3 Aigee iltah at’éégo kah yaa nakaihii }ddgo, binaa
ddaagodini, doo nakai dahi, daadi’ilihi aldd’,
tu dihi’'ndhii yiba’ ita’at’éé. 4 Bik’ehgo’ihi’'nan
binal’a’a yaaka’di’hi lahgee tudahskaanii yeh
nadahgo tu nadihi’'na: ta dehes’naago hadin ntsé
téh hiydahii, nt’é¢ yaa naghaaldshj n’iinddzii. SNnee
la’ tadin tsebii bil legodzaago kah yaa naghaago
digee sitij 1ék’e. 6 Jesus bo0’jjd&’ dasitjiigo nzaad
ogoyaahii yigltsigo gabilnii, Ya’ nandzii hant’jj née?
7Nnee kah yaa naghaahii gabilnii, TG nahi’'naagee
doo hadin téh shilteeh da: d& doo téh hishahé
dashintsé 1a’ téh nadah. 8 Jesus gabilnii, Nadndah,
bikd’sintjjhii dahnadnné’go dahnadndah. 9 Nneehii
dagoshch’j’ nadziigo yika’ sitjj n’if dahndyidnné’go

ssse

10 Afkehgo Jews daanlini nnee nadziihii
gadaayilnii, Dii godilzinii bijjj: bikd’ntéhii anané’go
doo begoz’ag da. 11 Aik’ehgo gébilnii, Nnee
ndshilziihil gashilnniid, Bika’sintjjhii dahnadnné’go
dahnddndah. 12 Aidi’ nabidaaditkid, Nnee daat’éhi,
Bik&’sintjjhii dahnddnné’go dahnadndéh, nitnniid?
13 Nnee nddziihii hadin ndbilzii shjhii doo yigotsj
da: Aaigee nnee 144da’ Jesus lahyugo oyaa 1ék’e.
14 Dii bikédi’go da’ch’okgah goz’aa yune’ Jesus
nnee nadzii n’if yaa nyaago gayilnii, Nit'éé nasindlji
gadnii ako: nch@’go dndo’ne’ hela’, 4gdnandzaayugo
danko da’tiségo nich’jy’ nagodiiddh. 15 Nneehii
Jews daanlini yaa nyaddgo, Nashidilziihii Jesus
at’ii, daayitnii. 16 Dii daagodnlsinii bijij adzaahii

bighga Jews daanlini Jesus yaa yadaalti’go daizithee
hadaat’jl.

17 Aid&’ Jesus gadaabilnii, ShiTaa t’ah na’iziid, shi
aldo’ na’isiid. 18 Godilzinii bijjj begoz’aanii doo
yikisk’eh at’éé dahii bigha, a’ii Bik’ehgo’ihi’'nan
shiTaa yilniigo Bik’ehgo’ihi’nan yil dala’ nljjgo
adilzjhii bigha Jews daanlini dayuwehégo
daabizithee hadaat’jj. 19 Jesus ganddaabildo’niid,
Da’anii, da’aniigo  gadaanohwildishnii, Shii,
Bik’ehgo’ihi’'nan biYe’ nshhiinii, dashi zha doo
nt’é laoshtéh at’éé da, shiTaa anat’jitgo hish’iinii
zhg: shiTaa anat’jjlii k’ehgo shii aldd’ anasht’jit
20 ShiTaa shii biYe’ nshhiinii dazh¢ bit nshoo,
dabii anat’jjlii dawa shil ch’’nah ayilsj: dii
bitisgo ana’ol’jijlii shil ch’i’'nah aile’gee nohwit
diyadaagot’ee doleel. 21 ShiTaa nanezna’ii
nadaayihilnahii kK’ehgo shii, biYe’ nshliinii, ald®’
hadii hasht’iinii nddaabihishnah doleel. 22 ShiTaa
nnee doo la’ yango’dah da, shii, biYe’ nshiiinii,
dawa bdandaagosh’a’go shaidin’aa: 23 Nnee
dawa shiTaa daayidnlsjhii k’ehgo shii, biYe’
nshliinii, aldé’ daashidnlsj doleethii bigha adzaa.
Hadin doo shidnisj dahii shiTaa shides’an
aldé’ doo yidnisj da. 24 Da’anii, da’aniigo
gaddaanohwildishnii, Hadin shiyati’ yidits’agii,
la’fi shin¥a’n yodlaanii, ihi'naa doo ngonel’aa
dahii yee hinaa doleel, 4n doo bil ch’igddech
da; an da’itsaahdi” ch’inyda, ihi’naazhj’go.
25 Da’anii, da’aniigo gddaanohwildishnii, Nanezna’ii
shii, Bik’ehgo’ihi'nann biYe’ nshliinii, shizhiihii
daidiits’ih doleelii baa gowah, itk’ida’ ku begoz’aa:
hadii 4i daidezts’aanii daahinaa doleel. 26 ShiTaa

ihi’'naa dabii biyi’ nljjhii k’ehgo, shii, biYe’ nshtiinii,
aldo’ ihi’'naa dashii shiyi’ nljjgo shaa godin’aa;
27 Shii, nnee k’ehgo Niydahii nshiljihii bigha
nnee ba ndaagosh’a’go shiTaa shaa godin’aa.
28 Doo nohwil diyadaagot’ee da le’: leyi’ naznilii
dawa shizhii daidezts’aago nadiikahii baa gowah,
29 Ai nadiikdhgee nit’éégo ddaadzaa n’ii yaaka’yu
dahazhj’ daahinaa doleel; aidd’ ncho’go adaadzaa
n’il bil ch’igdédeeh. 30 Dashii shik’ehgo doo nt’é
doshléh at’éé da: diists’sagii k’ehgo aayashti’:
dashii hasht’iinii doo be’ansht’ee da, aida’ shiTaa
shides’a’n dabii hat’iinii zhd be’ansht’eehii bigha
aayashti’ii dabik’eh. 31 Dashii ddaa nagoshni’yugo,
ddaa nagoshni’ii doo da’anii da.

32 }a’ shaa nagolni’ii goljj; 4i shaa nagolni’ii
da’aniigo bigonsi. 33 John bich’j’ oda’sofa’, an
da’aniigo shaa nagosni’. 34 Da’aniigo shaa na’goni’ii
doo nnee bits’d’di’ da: 4aidd’ hasdanohwidi’niit
doleethii bigha dganohwildishnii. 35 John dilth’ii
hik’e bits’d’idindlaadii Kkehgo at’éé 1éke:
dik’ehgo bits’d’idindlaadii biyi’ dét'jh nohwil
daagozh@ghgo adaasoht’iid.

36 John shaa nagosni’ii bitisgo shaa na’goni’ii
golil: na’idziidii shiTaa laashle’ doleelgo shaa
yidin’danii, ai dnasht’jilgo shiTaa shides’a’go shaa
nagolni’. 37 ShiTaa shides’a’n dabii shaa nagolni’.
Bizhiihii doo hak’i daadesolts’aa da, anolinii doo
hak’i daaholtsaa da. 38 Biyati’ii doo nohwiyi’ goljj
da: shii shinta’ii doo daashohdlgag dahii bighg.

39 Bikehgo’ihi’'nan biyati’ bek’e’eshchiinii
nzhgogo daahohshii; ai bilahya dahazhj’
daahii’naa doleel daanohsjgo: da’ai shaa nagolni’.

40 Ndi doo shich’j’ nohkdh hadaaht’jj da, dahazhy’
daahinohnaa doleelgo. 41 Nnee shidnlsihii doo
bika désh’ii da. 42 Nohwidaagonsj, Bik’ehgo’ihi’nan
nohwil daanzhoonii doo }a’ be’addaanoht’ee da.
43 ShiTaa bizhi’ii bee niydd ndi doo hddaashoht’jj
da: 4&id&’ 1a’i dabii bizhi’ii yee nyaayugo, an
zhd hddaaht’jj doo. 44 Danohwii daalinolsinii
hédaaht’jjdd’, Bik’ehgo’ihi’'nan dala’dhi bits’d’df’
idilzinii doo hdadaaht’jj da, aidd> hagot’éégo
da’ohdlga? 45> ShiTaa bindat nohwik’izhj’ dish’aah
doo daanohsj da le’: Moses nohwik’izhj’ dez’aa,
bada’ohti n’ii. 46 Moses daahohdlgayugo shii
daashohdlaa doleel ni’, shaa k’e’eshchijhii bigha.
47 Aid&’ bii k’e’eshchiinii doo daahohdlag dayugo,
hagot’éégo shiyati’ii daahohdlag 4ida’?

6

1 Dif bikédi’go Jesus tusikaanii, Gdlilee golzéhi,
da’ai Tibérias golzéhi, hanaayu onanéddzaa. 2 Aigee
nnee 1aago biké’ onalsaa, godiyihgo and’ol’jjli kah
yaa nakaihii ya dndt’jjlii daayo’jigo. 3 Jesus dzilyu
hdayad, aku bitsitke’yu yil dinezbj. 4 Bitis-hagowah
n’ii bee bind’godinihgo Jews daanlini da’iyaahii
bikd’ ngonyaa.

5 Jesus déz’iigo nnee ldago bich’j’ natseelgo
yiltsgadd’  Philip gdyilnii, Hagot’éégo ban
nadaahiilniih, dii nnee dawa da’iyaago? 6 Dii
aniihif daazhdgo Philip bebigozjjhgo dnniid: dabii
hagot’éégo dile’ yigbtsi ndi. 7 Philip gabilnii, Zhaali,
penny holzéhi, naki gonenadin ban bee nahaznii
ndi dala’a ntijgo ayahago bita’isné’ ndi, doo
binenol’ag at’éé da. 8 Bitsitke’'yu dala’d Andrew

holzéhi, Simon Peter bik’isnhi, gabilnii, 9 Ka 1o’
ishkiin ban dijolé ashdla’i barley alzahi yisné’, tog
naki bilgo: 4idd&’ hagot’éégo dawa binel’aq, nnee
¥anihii? 10Jesus bitsitke’yu gdyilnii, Nnee dinohbijh,
daabildohnii. Troh dazhd ladgo 1ék’e. Aik’ehgo
nnee dinezbj, ashdladn doo ndhodltagya ahotani
shj. 11 Aigee Jesus ban ndidnné’go ya’ihénzjgo
oskaadd’, bitsitke’yu yaa daizné’, aidi’ bitsitke’yu
nnee nadaahdztaanii yitada’iznii; 16gii aldd’ da’ai
k’ehgo, da daabithwiihzhj’. 12 Dawa ndda’isdjjdgo,
bitsitke’yu gadaayilnii, Ch’ékaadii nddaahohla, doo
la’ da’ilii hileehgo da. 13 Aik’ehgo g3} nddaihezlaago
tats’aa nakits’dadah hadaidesbj, ban ashdla’i
bits’a’di’ ch’ené’ii, nnee yi’oh da’iyaahii. 14 Nneehii
Jesus godiyjhgo adzaahii daayiltsagadd’ gadaanii,
A# da’anii Bik’ehgo’ihi’'nan binkaayu Na’iziidihii,
ni’gosdzan bika’zhj’ hindhi.

15 Jesus nnee dabizhd daabik’ehgo dak’azhd
binant’a’ adaabidléhgo yigolsijdd’, dasahn dzilyu
ch’a’ondndot’jid. 16 0’1’adyu bitsitke’yu tusikagyu
onandkai, 17 Aku tsina’eelii yeh hikaigo tusikaanii
hanaayu bit dahda’n’eel, Capérnaum golzeeyu.
Godithil gozljidd’ Jesus doo hwaha baa hinah da.
18 Tu nddidah, adjid nyolhii bigha. 19 Taagi dagohii
djf’i shj dahgostg’yu bil oda’is’eeldd’, Jesus tu yika’
tsina’eetii yich’y’ higaalgo daayiltsagq: aik’ehgo
tsidaadesyiz 16k’e. 20 Aid&’ Jesus gédaabilnii, Shii
asht’jj, doo ndaaldzid da. 21 Aidi’ bit daagozhgggo
tsina’eelii beh nnah, daabilnniid: dagoshch’y’
ni’zhj’ bil nda’iz’eel, deskai n’yu.

22 Jskaa hik’e nnee tusikaanii hanaayu

nahdaztaanii aku tsina’eelii dala’a zha si’aa n’go
daayo’li, 1a’ii Jesus bitsitke’'yu tsina’eelii yeh
hikaiyu doo itah yeh hiyaa da, aidd’ bitsitke’yu
dasahndi okaigo daayo’ji. 23 (Jesus ban ya’ihénzjgo
oskaadii bikédi’'go, ban daach’iyaa n’gee bahyu
Tibérias golzeedi’” tsina’eelii ndaahaz’eel:)
24 Afk’ehgo nnee Jesus }a’ii bitsitke’yu doo hak’i
dago yidaagolsjidd’, dabil tsina’eelii yeh heskaigo,
Capérnaum golzeeyu bil oda’iz’eel, Jesus yika
daantaago. 25 Tusikaanii hanaadi’ baa hikaid&’
gadaabilnii, Itch’igé’aahii, dada’ ku nyaa? 26 Jesus
bich’j’ hadzii, Da’anii, da’aniigo gaddaanohwildishnii,
Doo godiyihgo anasht’jjii daah’ji n’ii bigha
shika daanohtaa da, ban bee ndada’soldjid n’ii
zhg bigha adaaht’ji. 27 Doo hidas da’ilii hileehii
bigha nada’ohsiid da, hidan dahazhj’ ihi’naazhj’
nnel’aghii zhd hadaaht’jj, shii nnee k’ehgo Niyaahii
nohwaa nshné’: Bik’ehgo’ihi’'nan shiTaa, biyéé
nshljjgo shebig6zjhgo shikd’ izkal 28 AfdP
gadaabilnii, Hago Aadaahii'me’go Bik’ehgo’ihi’'nan
binasdziidii nadaahiidziid? 29]Jesus gadaabiknii, Dii
k’ehgo Bik’ehgo’ihi’'nan ba na’idziidi at’éé, an shii
shides’a’nt daashohdlgggo. 30 Aik’ehgo gddaabihnii,
Godiyjhgo be’igbzinii daat’é¢hi nohwil ch’’nah
anle’go daahiiltséhgo daanohiidlag doleel? Iitah
and’ol’ijhi daat’éhi ant'jj? 31 Bits’d’dl” daadihe’na’ii
da’igoljjyd manna daayiyaa leh 1ék’e: diinko
bek’e’eshchiinii Kkehgo, Yaakd’di” ban kaa
daizné’go daach’iyga. 32 Jesus gandadaabildo’niid,
Da’anii, da’aniigo gadaanohwildishnii, Yaaka’di’ ban
nohwaa hi’né’ n’ii doo Moses nohwaa daizné’ da;
shiTaa yaaka’di’ ban da’aniihi nohwa da’dihiné’.

33 Yaakd&’di’ nkenyddahii Bik’ehgo’ihi’nan bits’g’d’’
banhi at’éé, an ni’gosdzan bikd’ nneehii ihi’naa
yaa yiné’. 34 Gadaabilnii, NohweBik’ehn, dii banhii
dayuweh nohwa dihii’né’ le’. 35 Jesus gadaabilnii,
Shii ban be’ihi’naahii nshljj: dahadis shaa nydahn
doo shind’ holeeh at’éé da; shodlaahn doo dib&’
holeeh at’éé da. 36 IIk’ida’ gddaanohwildéniid,
Daashol’jj ndi doo daashohdlaa da. 37 ShiTaa
shaa yinilii dawa shaa hikah; dahadis shaa
nyaahn doo y&’ésht’e’ at’éé da. 38 Yaakd’di’ niyda,
doo dashii hasht’{jyu andasht’jilgo da, ndi shin¥a’n
shin¥a’n hat’jj, shaa yinilii doo la’ shich’a’otliish
da, 4id&’ nnagodzaahii bijij dawa nddaabihishnah
doleel. 40 Diinko shin¥a’n hat’jj, hadia shii,
biYe’ nshhinii, sho’iinii 1a’ii shodlaanii ihi’naa
doo ngonel’ag dahii yee hinaa doleek aik’ehgo
nnagodzaahii bijji ndbihishnah doo. 4! Yaak&’dr
ban nke’né’ii nshijj, niihii bighg Jews daanlini
baa daanet’jj 1ék’e. 42 Ai gadaalildi'nii, Din la’
Jesus, Joseph biye’, baa bitaa bilgo bidaagonlzjhii
at’ji ya’? Hagot’éégo, Yaaka’dl’ niyad, nii aida’?
43 Aik’ehgo Jesus gddaabilnii, Doo shaa daaneht’ji
da. 44 Doo hadin shaa nowdah at’éé da, shiTaa
shinYa’n shich’y’ abiilaaytigo zhd: nndagodzaahii
bijii nabihishnah doleel 45 Bik’ehgo’ihi'nan
binkdayu nada’iziidi binaltsoos biyi’ k’e’eshchij
ganligo, Dawa Bik’ehgo’ihi’nan bil ch’idaago’aah
doleel. Dahadin shiTaa yidezts’aggo bits’a’di’
igoYaanii shaa hindh. 46 Da’dgat’éé ndi doo hadin
shiTaa yo’ji da, shii bits’d’di’ nshliinii zh4 shiTaa
yilttsaa. 47 Da’anii, da’aniigo gddaanohwildishnii,

Shodlaanii ihi’'naa doo ngonel’ag dahii yee hinahi
at’éé, 48 Ban be’ihi’naahii nshljj. 49 Bits’d’df’
daadesona’ii da’igoljlyd manna daayiyga n’il
nanezna’. >0 Diinko ban yaakd’d’” nke’né’hi
at’éé, nnee yiyaago doo datsaah da. 51 Shii ban
hinaahii, yaak&’di” nkenyadhii nsh}jj: dahadin
dii banhil yiyagyugo dahazhj’ hinaa doleek:
ni’gosdzan bikd’ nnee ban yee daahinaa doleelgo
baa daanshné’ii shitsj’ at’éé. 52 Jews daanlini
fahada’dit’dhgo gaddaalildi’nii, Hagot’éégo dii nneehii
bits’ nohwaa yiné’go daahiidag? 53 Jesus
gadaabilnii, Da’anii, da’aniigo gadaanohwildishnii,
Shii nnee K’ehgo Niyadhii shitsj’ daahsaago, a’il
shidil daahdlagyugo zhd ihi’naahii nohwiyi’ goljj.
>4 Hadin shits]’ yiyaanii }a’ii shidil yidlaanii
ihi’'naa doo ngonel’aa dahii yee hinahi at’éé;
nnagodzaahii bijjj nabihishnah doleel 55 Shitsy’
da’anii hidan atéé, la’ii shidil da’anii hidlaanii
at’éé. 56 Hadin shitsj’ yiyaanii ¥a’if shidil yidlaanii
shiyi’ goljf, bii ald¢’ biyi’ gonshlji. 57 ShiTaa hindhi
shin¥a’hii k’ehgo, 1a’ii shiTaa bee hinshnaahii
k’ehgo hadin shiyaanii shee hinaa doleel. 58 An
béan yaak&’d’” nke’'né’hi at'éé: doo daanohwitaa
n’ii manna daayiyaa ndi nanezna’ n’ii kK’ehgo
da: hadin dii ban yiyaanii dahazhj’ hinaa
doleel. 59 Capérnaum golzeegee ilch’igé’aahgo
dganniid, Jews ha’dndlséh goz’ag yune’. 60 Ladgo
biké’ hikaahii ai daidezts’agadd’ gadaanii, Dazh¢
doo big6zi dahi yee anii; hadin ai yigotsj?
61 Biké’ hikaahii Jesus aniihii yaa yida’ittahgo
yigoltsi, aik’ehgo gdadaabilnii, Dii adishniihii doo
nohwil daabik’eh da née? 62 Shii, nnee k’ehgo

Niyaahii, dabintsé siddd n’yu shil ondgodzaago
daashoh’jiyugo, nt’é daadohnii? 63 Spirit-hiiihi’naa
aayiné’hi at’éé; kots’ihii doo nt’é¢ aile’ da: yati’
bee nohwich’y’ hasdziihii spirit hik’e ihi’naahii
aréé. 64 Aidd’ nohwitahyu la’ doo da’ohdlag da.
Jesus dantsé ilch’ig6’aah godeyaadad’ hadii doo
daabodlag dahii, }2’ii hadi ch’ibido’aaln yigotsj.
65 Aik’ehgo ganadi’nii, Dii bighg gddaanohwildéniid,
Doo hadin dabii bik’ehgo shaa hinah da, shiTaa
bik’ehyugo zh4.

66 Dii bikédi’'go biké’ hikaah n’ii 1d4go t’aazhy’
ddaadzaago, doo dayuweh yit nakai da léK’e.
67 Jesus bitsitke’yu nakits’adahii gddaayilnii, Nohwii
ald®’ shits’d” dahdohkah née? 68 Simon Peter
gabilnii, NohweBik’ehn, hadin bich’j’ nkdhgo
aida’? Dani zhd yati’ dahazhj’ be’ihi’naahii bee
yantti’. 69 Ni Christ, Bik’ehgo’ihi’nan hinahi biYe’
nljjgo, daahosiidlagadgo da’aniigo bidaagonlzi.
70 Jesus ganddaabildo’niid, Nohwii nakits’adah
hoit’eehii hanohwinil, ndi nohwitahyu dala’a
ch’iidn nljj. 71 Ai Judas Iscriot, Simon biye’ dyihnii:
an nakits’adah itah nlini ch’ibido’aain nljj.

7

1 Dii bikédi’go Jesus Galileeyu anddaak: Judéayu
doo naghaa da, Jews daanlini daabizitheego
hddaat’jjhii bigha. 2 Jews daanlini tPohdahskan
yune’ nada’idjjhii bikd’ ngonyad. 3 Jesus bik’isyu
gadaabilnniid, Kodi’ dahnndhgo Judéayu nnah,
aka niké’ hikaahii and’il’jjlii daayiltséh doleethii
bigha. 4 Nnee shigdzj le’ nzinii doo danant’j’ego
anat’jjt da. Dii baa nannaayugo, ni’gosdzan

bik&’ nnee bil ch’'mah &dnlzj. > BiKisyu ndi
doo daabodlaa da. 6 Jesus gdadaabilnii, Shii
tah doo shaa gowah da: &idd> nohwii zha
da’ddzaagee nohwaa gowah. 7 Ni’gosdzan bik&’
nnee nohwii doo nohwik’edaanniih da; dénchg’go
dnadaat’jjt dishniigo baa nagoshni’hii bigha shii
zhd shik’edaanniih. 8 Ddnohwizhd da’idaayu
dohkah: shii tah doo shaa gowah dahii bigha doo
dak’ad da’idggyu déyaa da. ° Aganniidd’ da’aku
Galilee golzeeyu sidaa l¢k’e.

10 Bik’isyu da’idgayu okaihii bikédi’go, bii ald6’
danant’j’ego aku 0yad. 11 Da’idaggee Jews daanlini
bik4 daadéz’jigo, Arhii hayu? daabilnii. 12 Nnee
bitahyu 1a4go baa daanet’jj 1éK’e: 1a’, Nnee nit’éhi
nlji, daaniidd’ 1a’ii, Dah, nnee ch’a’oyitkaadi nljj,
daanii. 13 Aid4’ Jews daanlini yédaaldzidhii bighg
doo ch’i’nah baa yadaalti’ da.

14 Da’idaahii da’ilnf’yu goldohdd’ Jesus
da’ch’okaah goz’agyu dydago ilch’igd’aah. 15 Jews
daanlini bil diyadaagot’ee gddaaniigo, Hagot’éégo
dii nneehii dawaha yigotsj, doo Otftagyt nayaa
dada’? 16 Jesus gadaabitlnii, IIch’igonsh’aahii
doo dashii adishnii da, shin¥Ya’n aniihii at’éé.
17 Nnee }a’ Bik’ehgo’ihi’nan dahat’jifhii anat’jjl
hat’jjyugo,  ilkch’igonsh’aahii  Bik’ehgo’ihi’nan
bits’@’di’hi at’éé, dagohii dashinik’ehgo yashti’ii
yigotsi doleel. 18 Dahadin dabinik’ehgo yalti’ii
dabii izisgo adestii hat’jj: aidd’ hadis bin¥a’n izisgo
agot’eehii ya hat’iinii, 4n da’anii anii, aik’ehgo an
biyi’ }¥¢’gochoohii da’adjh. 19 Ya’ Moses begoz’aanii
yee doo nohwé ngon’da da née? Aidd’ doo I’
bikisk’eh ddaanoht’ee da. Nt’é bighg daashizothee

hédaaht’jj? 20 Nneehii gddaabilnii, Ch’iidn niyi’ golji
144: hadin nizithee hat’jj? 21 Jesus gddaabilnii,
Daldan 4and&’ifijdgee nohwil diyadaagot’ee ni’.
22 Moses circumcise ddaanohwidilne’go yee nohwa
ngon’dd; (ndi Moses doo bits’a’di” begodeyaa da,
daanohwitaa n’ii bits’g’di’;) aik’ehgo godilzinii
bijii nnee circumcise ddaahle’. 23 Godilzinii bijji
Moses yegos’aanii doo K’ich’idzjjs da doleethii
bighga nnee circumcise alzaayugo, godilzinii bijjj
nnee bits’i dawa nlt’éégo dandashdlaahii bigha
shich’y’ hadaashohkee née? 24 Doo da’dnolinii
zhd bee aayadaalti’ da, 4idd’ da’anii agot’eehii
bee aayadaalti’ le’. 25 Jerusalemgee nnee 1o’
gadaanii, Dinn daayizitheego hdadaat’iinii shj ya’?
26 Ap ku doo biini’ hdh dago yalti'go naghaa,
aidd’ doo nt’é daayilnii da. Nant'dn daanlini
din da’anii Christ nljjgo yidaagolsjjd shj. 27 Aid&’
dii nnee hadi’ naghaa shjhii bidaagonlzj: Christ
nyaago hadi’ naghaa shjhii doo hadih yigotsi
da doleel. 28 Aik’ehgo Jesus da’ch’okgah goz’aa
yune’ ilch’ig6’aahgo ganii, Shidaagonolsj, ta’ii hadf’
nashaahii bidaagonolsji: doo dashii héasht’jigo
niydd da, shin¥a’n da’anii, 441 doo bidaagonolsj
da. 29 Shii bigonsj; shintYa’go bits’d’di’ niyaahii
bighg. 30 Aik’ehgo ha’adaabilt’e’ hddaat’jj: ndi doo
daabiltsood da, doo hwaha bidizi’deehii bika’
ngowdah dahii bigha. 31 Nnee 1ddgo daabosdlaadgo
gadaanii, Christ nydago, dii nnee godiyihgo
ana’ol’jjli bitisgo and’ol’ijil doleel née?

32 Phdrisees daanlini nnee 4gdt’éégo baa
yadaalti'go ba’ikodaanzjjdd’, okagh yedaabik’ehi
itisyu nadaandeehi la’ii Phérisees daanlini bilgo

aasinilii bich’j’ odais’a’, daabiltsoodgo. 33 Jesus
gadaabilnii, Dét’ihézh]’ t’ah nohwil nashkai, aidi’
shin¥a’n bich’j’ nadésdza. 34 Shika daanohtaa
ndi doo shaa nohkah at’éé da: hayu niyaayu doo
nohkdah at’éé da. 35 Jews daanlini gadaalildi’'nii,
Dii nnee hayu doo baa nkah dayu deyaago anii?
Jews daanliinii doo Jews daanljj dahii bitahyu
ittandhosag n’il yich’j’ deyaayu, doo Jews daanlijj
dahii yil ch’idaago’aahgo anii shj? 36 Nt'é niigo
anii, Shika daanohtaa ndi doo shaa nohkah
at’éé da: Ia2’fi, Hayu niydayu doo nohkah at’éé
da? 37 Da’idaanii bennagddahii bijij, nnee 1ddgo
ita’adzaahii bijjj, Jesus hizj’dd’ adjjd hadziigo,
Dahadin dibd’ siljjhnn shich’’ nowahgo odlag,
nii. 38 Dahadih shodlaghn biyi’di’ ta hindhi haljj
doleel, Bik’ehgo’ihi’nan biyati’ bek’e’eshchiinii
k’ehgo. 39 (Dii k’ehgo Holy Spirit yaa yatti’, an
hadii daabodlaanii bee baa godot’aal: Holy Spirit
doo hwahd hadin baa det’aah dadd’, Jesus izisgo
ye’at’ééhii doo hwahda ch’i’'nah 4abi’dilne’ dahii
bigha.)

40Nneelddgo diiyati’ii daidezts’gaadd’ gadaanniid,
DiA da’anii Bik’ehgo’ihi’nan binkaayu Na’iziidii
at’jilaa. 41 va’ii gddaanii, Din da’anii Christ nljj 144.
La’li gadaanii, Ya’ Christ Galileed” highdhgo 1an?
42 Bik’ehgo’ihi’nan biyati’ bek’e’eshchiiniishg’
ganii, Christ David hat'’ii bits’d’d” goleeh,
Béthlehem golzeed’ highdh, David golji 1ék’egee?
43 Aik’ehgo aigee Jesus bighg nnee ilts’d’kai. 44 La’
daabiltsood hadaat’ji ndi doo daabittsood da.

45 Aasinilii okagh yedaabik’ehi itisyu
nadaandeehi 1a’ii Pharisees daanlini bilgo yaa

nakaigo gadaabilnii, Nt’é bighg doo daaholtsood
da? 46 Aasinilii gddaabilnii, Doo }a’ nnee dii
nneehii kK’ehgo yalti’ da. 47 Phérisees daanlini
ganadaabildo’niid, Ya’ nohwii aldé’ nohwich’y’
na’deshch’a’ née? 48 Ya’ la’ nant'dn daanlini
dagohii Phadrisees daanlini daabosdlag née?
49 Aid4’ dii nneehii begoz’aanii doo yidaagolsj
dahii nchg’ii bee bad ha’odzii. 30 Nicodémus,
Pharisees itah nlini, (fah tPé&’yu Jesus yaa nyaa
lék’e  n’ii) gadaabilnii, 5! Bedaagosiil’aanii
k’ehgo ya’ nnee da doo daadihiits’ihé, Ia’ii
da doo anat’jjHi bidaagonlzihé baa yahiilti’
née? 52 Al’k’ehgo ganadaado’niid, Ya’ ni ald®’
Galileedi” nannaa née? Bik’ehgo’ihi’'nan biyati’
bek’e’eshchiinii biyi’ di#’jj, dik’ehgo bigonlsijh ndi
at’éé: Bik’ehgo’ihi’'nan binkaayu na’iziidi doo 1a’
Galileed” highah golzee da. 53 Aid’ nnee dawa
bigowayu nnaheskai 1éKk’e.

8

1 Jesus dzit Olives golzeeyu 6ydd. 2 Dazhd
tahbj da’ch’okaah goz’aagyd nadzaa leék’e, aku
nnee dawa baa ita’adzaa; aik’ehgo nezdaago
bikch’idaago’aah. 3 Begoz’aanii ye’ik’eda’ilchihi
hik’e Pharisees daanlini bilgo isdzan la’ baa
yil hikai, 4n nant’}’ naghaago bigozjid 1éKk’e;
aik’ehgo isdzanhii ilni’zhj’ ndaist’e’dd’, 4 Jesus
gadaayilnii, Iich’ig6’aahii, dii isdzanhii nant’y’
naghaago, da’anii 4nat’jjlgo bigozjjd. 5 Agadaat’iinii
bil} ndaats’inolne’ le’gd, niigo Moses nohwee
ngon’aa ni’, begoz’ani biyi’: nihii anniiytigo nt’é
Nnii? % Nayidaantaahgo dgddaayilnii, dahagot’éégo

izadaahilt’e’ daanzigo. Jesus hayaa adzaago bigan
yee leezh yiyi’yu k’e’eshchijjlék’e, doo yidezts’ga da
hik’ehgo. 7 Dayuweh nahddaaditkidgo Jesus hizj’go
gadaabilnii, Nohwitahyu 1a’ binchg’ da’adjhii
ntsé idolne’. 8 Aigee hayaa é&nddzaago bigan
yee leezh yiyi'yu Kend’eshchijj 1ék’e. 9 Nnee dif
daidezts’aadd’ binchg’ daagoliinii yidaagolsiidgo,
bayandl’ anii naghahiiyd ondhezkai: aik’ehgo Jesus
dasahn ch’intlizh, isdzan badjhgee siziinii bilgo.
10Jesus hadag adzaago isdzan zh4 sizjjgo yittsaago
yich’j’ hadzii, Isdzan, nnee nchg’ daanikniihii
hayu okai? Ya’ doo !a’ nnee nil ch’igonyji da?
11 Isdzanhii gabilnii, SheBik’ehn, doo hadin da.
Jesus ganabildo’niid, Shii ndi doo ni} ch’igonoshheeh
at’éé da: ti’i, nchg’ii bee dnao’ne’ hela’.

12 Fah Jesus nnee gdanddaayildo’niid, Shii
ni’gosdzan bikd’ nnee begot’iinii nshjj: dahadin
shiké’ higaaln doo chagotheelyu higaal da
doleel, 4idd’ ihi'naa be’idindldadii biyéé doleel.
13 Phérisees daanlini gddaabilnii, Dani zhd &adaa
nagolni’; ddaa nagolni’ii doo da’anii da. 14 Jesus
gabilnii, Dashii adaa nagoshni’ ndihii &daa
nagoshni’ii da’anii: hadi’ niyddhii a’fi hayu
déyaahii bigonsjhii bigha; 4id4’ nohwihii hadf’
niyaddhii la’ii hayu déyadhii doo bidaagonolsj
da. 15 Nohwihii nnee Kehgo zhd aayddaalti’;
shihii doo hadin baa yashti’ da. 16 Aid4’ shii
aayashti’'yugo, aayashti’ii da’aniihi: shii doo
dasahn aayashti’ dahii bighg, shii a’ii shiTaa
shinfa’n bilgo aaydhiilti’. 17 BedaagosoYaanii
biyi’ nnee naki datelt’éégo yaa nadaagolni’yugo
da’anii golzeego dahgoz’ag. 18 Dashii d&daa

nagoshni’, fa’ii shiTaa shin¥Ya’n ald®’ shaa nagolni’.
19 Afk’ehgo gadaabilnii, NiTaahii hayu? Jesus
ganadaabildo’niid, Shii doo shidaagonolsj da, shiTaa
ndi doo bidaagonolsj da: shidaagonolsjyugo shiTaa
aldd’ bidaagonolsj doleel ni’. 20 Jesus zhaali
ilch’Pnihi'niit goz’aa yune’ anii, da’ch’okagh
g0z’ag yune’ ilkch’igd’aahgo: 4&idd’ doo hadin
biltsood da 1lag: bidizi’deehii doo hwaha bhika’
ngowdah dahii bighga. 21 Jesus ganddaabildo’niid,
Shii dahdishah, ch’¢h shikd daadeh’jj doleelgo
t’ah nchg’go anddaaht’jilgo nanohne’ doleel: hayu
déydayu doo nohkah at’éé da. 22 Jews daanlini
gadaanii, Hayu déydayu doo nohkah atéé da,
niihiishg’, dabii adizildeego anii née? 23 Aidf’
gdadaayilnii, Nohwii yd4 bittdahd’ nahkai; shihii
yaakd’di’ nashaa: nohwii dii ni’gosdzan bikad’
Nnee daanohlii, shihii doo ni’gosdzan bikd’ nnee
nshijj da. 24 Ai bighg, T’ah ncho’ go dnadaaht’jjlgo
nanohne’, daanohwildishnii: an nshiiinii doo
daahohdqu dayugo, tah ncho’go &nadaaht’jjlgo
nanohne’ doleel. 25 Aik’ehgo ganadaabildo’niid,
Hadin 1aa ant’jj? Jesus gdadaabilnii, Dantsé
nohwil nagosisni’dd’ ansht’ee daanohwildishnii
n’ii, da’dn ansht’ee. 26 T’ah lddgo nohwich’y’
hasdziih godziih, }43go nohwaa yadaashti’ doleek:
aida’ shin¥a’n da’aniigo, an shil nagosni’ii zha
ni’'gosdzan bikd’ nnee baa bil nagoshni’. 27 Jesus
biTaa baa yalti’ii doo yidaagolsi da. 28 Jesus
ganadaabildo’niid, Shii, nnee k’ehgo Niyaahii,
dahdaashoiteehdd’, an nshljjhii bidaagonois]
ndi at’éé, dashii shinik’ehgo doo nt’é ashle’
da; 4idd’ shiTaa shil ch’igon’ddnii bee yashti’.

29 ShinYa’n tah bil nshlji: shiTaa doo hwaha
dasahndi yd’oshilt’e’ da; dabik’ehn da bil bik’ehyu
andsht’jjl. 30 Aganiigo yalti’gee lddgo daabosdlaad.
31 Jews daanlini Jesus daayosdlaadii gddaayilnii,
Shiyati’ii dayuaweh bikisk’eh &daanoht’eeyugo
da’anii shiké hikaahii daanohljj; 32 Aik’ehgo
da’anii agot’eehii bidaagonolsj doleel, aid’ da’anii
agot’eehii ch’idaanohwiniit.

33 GAadaayilnii, Abraham hat’i’ii daandlini
ddaant’ee, doo hadin bi’isna’ daasiidljj da:
aida’” hagot’éégo annihi, Ch’idaanohwide’niil,
nniihii? 34 Jesus gddaabilnii, Da’anii, da’aniigo
gaddaanohwildishnii, Dahadin nch@’go anat’jjii
ncho’il yisna’ nljj. 35 Isna’ nliinii doo dahazhj’
binant’a’ bigowa yune’ goljj da: aid&’ biye’hii
zhd dahazhj’ bigowa yune’ goljj. 36 Aik’ehgo
Bik’ehgo’ihi'nan  biYe’ ch’idaanohwiznilyugo,
da’aniigo ch’idaanohwi’des’nil. 37 Abraham
hat’i’i daanohljijgo nohwigonsj; da’agat’é¢é ndi
daashizothee hadaaht’jj, shiyati’ii doo hak’i
nohwiyi’ b4 goz’aa dahii bighg. 38 Shii shiTaa
bits’@’di” bigoYaghii bee nohwich’y’ yashti’:
nohwihii nohwitaa bits’d’di’” bidaagono¥'aahii
anadaaht’jjl. 39 Aidf’ gadaabilnii, Abraham
bits’@’di’ daadihe’na’. Jesus gadaabilnii, Abraham
bichgghashé daanohlijyugo Abraham at’iinii
k’ehgo &naddaaht’jji doleel ni’. 40 Aidd’ k’adii
daashizothee hadaaht’jj, shii da’anii agot’eehil
Bik’ehgo’ihi’'nan bits’@’di’ disiits’ani baa nohwit
nagoshni’: dii doo Abraham ye’at'éé da ni’.
41 Nohwii nohwitaa anat’jjii k’ehgo dadaaht’jj.

Aid’ gédaabilnii, Néé nant’j na’ildeehii doo
bits’g’di” daagosiidlij da; néé nohwiTaa
dala’d, ai Bik’ehgo’ihi'nan. 42 Jesus gdadaabilnii,
Bik’ehgo’ihi’'nan daanohwiTaa nljjyugo, nohwil
daanshgo doleel ni’: Bik’ehgo’ihi’nan bits’a’di’go
niydahii bighg; doo dashinik’eh niyaa da,
Bik’ehgo’ihi’'nan shin¥a’. 43 Nt’é bigha’shiyati’ii
doo bidaagonolsj da? Shiyati’li doo idaayelts’aa
hddaaht’jj dahii bighg. 44 Daanohwitaa, ch’iidn
nant’an, an hat’’ii daanohljj, aik’ehgo nohwitaa
nchg’go hat’jjhii Kkehgo dadaaht’ii: dantsé
godeyaadi’ nnee nailtseedi nljj, bil la’li da’anii
agot’eehii doo nalinttYog da, da’anii dgot’eehii doo
Ya’ biyi’ goljj dahii bigha. L& ikchoogo yalti’da’ dabii
ye’at’éhi yee yalti: 1€’ilchohi nljjgo, 1é’ichoohii
bitaa nljj. 45 Aid4’ shii da’anii adishniihii bigha doo
daashohdlaa da. 46 Haditi 1a’ dénchQ’go dndsht’jji
ch’ishinoh’dah? Aid&’ da’anii adishniiyugo,
nt’é bigha doo daashohdlag da? 47 Dahadin
Bik’ehgo’ihi’nan biyééhii Bik’ehgo’ihi’nan
biyati’ii yidésts’aq: Bik’ehgo’ihi’nan doo biyée
daanohljj dahii bighg doo idaayelts’aa da. 48 Jews
daanlini gadaabilnii, Samdritan nlini, ch’iidn
niyi’ golini, daaniln’niihii da’anii adaan’nii shj
ya’? 49 Jesus ganii, Ch’iidn doo shiyi’ golji da;
aidd’ shiTaa dinilsj, nohwihii doo daashidinoisj
da. 50 Nnee daashidnksinii doo bika désh’ji da:
dala’anhii zha ai yika déz’jj, an aayanaltih doleel.
51 Da’anii, da’aniigo gddaanohwildishnii, Dahadin
shiyati’ yikisk’eh at’ééhii, da’itsaahii doo yo’il
da doleel. 52 Jews daanlini ganddaabildo’niid,
Kadii nidaagosiilzjid, ch’iidn niyi’ goljjhii.

Abraham daztsga, {a’ii Bik’ehgo’ihi’nan binkdayua
nada’iziidii nanezna’; aidd’ ni annii, Dahadia
shiyati’ yikisk’eh at’ééhii da’itsaahii doo yoljh at’éé
da, nnii. 53 Ya’ ni nohwitaa Abraham daztsag n’ii
bitisgo ant’éhi née? Bik’ehgo’ihi’nan binkaayu
nada’iziidii nanezna’ n’ii aldé’: hadin 13a
dnsht’ee Nnzj? 54 Jesus gabilnii, Shii adildinszjyugo,
adildinszjhii doo nt’é da: shidi’dilzjhii shiTaa at’éeé;
an Bik’ehgo’ihi’'nan daahohiikgahn, daabildohnii:
55 Aid&’ nohwii i doo bidaagonolsj da; shii zha
an bigonsj: Doo an bigonsj da, dishniiyigo, nohwii
k’ehgo 1€’ishchohi yishleeh: 4ida’ shii an da’aniigo
bigonsj, biyati’ii bikisk’eh dnsht’ee. 56 Nohwitaa
Abraham n’ii shee hayitkaahii yiltséhgo bil gozhgo
ni’: ai yiktsaada’ bit gozh¢¢ ni’. 57 Jews daanlini
gadaabilnii, Doo hwahd ashdladin nil légddah
dadd’, hagot’éégo Abraham hfi’jj 14n? 58 Jesus
gadaabilnii, Da’anii, da’aniigo gadaanohwildishnii,
Abraham dabintségo shii dnsht’ee. 59 Aik’ehgo
tséé nadaayiheslaago daabolne’ nt’éégo Jesus bits’aa
Ndest’jjdgo, da’ch’okaah goz’aadi’ nnee biyi’df’
ch’inddzaa.

1 Jesus higaalyu nnee bindd 4godihgo gozlini
sidaago yiltsag 1éK’e. 2Bitsitke’yu nabidaaditkid, No-
hwiNant’a’, hant’é bighg dii nneehii binda agodihgo
gozlji? Hadix nchg’go adzaa, dii nneehii née, dago-
hii bda hik’e bitaa née? 3 Jesus gddaabilnii, Dii
nnehii, 1a’if baa hik’e bitaa doo nch@’go ddaadzaa
da: aidd’ Bik’ehgo’ihi’nan and’ol’jjlii bee ch’’nah
alne’hii bighg at’éé. 4 T’ah got’jid4d’ shin¥a’n binas-
dziidii ashle’: tYé’gohii doo hadirina’iziid da. > T°’ah

ni’gosdzan bikd’ nashaadd’ ni’gosdzan bikd’ nnee
begot’iinii nshljj. 6 Aganniid&’ ni’zhj’ hadnzhéégo
bizhigii teezh yil naidiziidgo nnee binda agodinihii
binddgee yidezhizh, 7 Gabilniigo, Ti’i, td’Agisyu Nndh,
tusikdni biyi’, Siléam holzéhi, (Hil’a’ golzeego
dgolzéhi) Aik’ehgo nneehii ta’digisyu 6yaa, aidf’
g0’ligo nadza.

8 Nnee bit’ahdi’ daagoliinii, ta’ii bindd dgodjhdd’
daabo’ji n’ii gadaanii, Dii nneehii idokeedgo sidaa
n’ii ya’? 9 La’ii gddaanii, Av at’jj: ka’i, Ak ga’nolini
at’fi, daanii: bii, Shii &sht’fj, nii. 10 Aik’ehgo,
Hagot’éégo ninda ndgosdljij? daabilnii. 11 Ganii,
Nnee, Jesus holzéhi, gosht¥ish ayiilaago, shinda
yidezhizhdd’ gdashilnniid, Ti’i, t&’ngis, tusikaayu
Siléam holzéhi: dik’ehgo aku dyaago ta’désgiz, aidi’
shinda négosdljj. 12 Arhii hayu? daabilnii. Doo
bigonsj da, nii.

13 Nnee bindd d&godih n’ii Phdérisees daanlini
yaa yil hikai. 14 Jews daagodnlsinii bijij Jesus
goshttish Aaylilaago nnee bindd ndagosdljj lék’e.
15 Phaérisees daanlini nabidaaditkid, Hagot’éégo
nindd nagosdlji?  Gdadaayitnii, Jesus gosht¥ish
shinda yidezhizh, aidi’ ta’désgizgo gosh’jl nasisdljj.
16 Phdrisees daanlini }a’ gddaanii, Dii nneehii doo
Bik’ehgo’ihi’'nan bits’a’di’hi da 1laa, godilzinii
bijii doo godnilsj dahii bigha. %ta’ii gadaanii,
Hagot’éégo nnee Bik’ehgo’ihi’'nan doo yidnisj dahii
godiyjhgo and’ol’jjl?  Aik’ehgo bigha ilts’d’kai.
17 Nnee bindd agodih n’ii ganddaayildo’niid, Nihii
nindad dndgodlaahii nt’é bilnnii? Bik’ehgo’ihi’nan
binkdayu na’iziidi at’ji bildishnii, nii. 18 Jews

daanlini nnee bindd dgodjih n’ii bindd nagosdljjhii
doo daayodlag dago baa hik’e bitaa yika anniidgo,
19 Nayidaaditkid, Ya’ dii nohwizhaazhé binda
agodihgo gozlji dohnii n’ii née?  Hagot’éégo
go’il kK’adii? 20 B44 hik’e bhitaa gddaabilnii, Din
nohwizhaazhé at’éégo bigonlzj, binda dagodjihgo
gozlij ni: 21 K’adii hagot’éégo go’ij, hadin binda
dndgodlaahili doo bigonlzi da: an goyaa silij;
naho6daadolkid: dabii adayalti’ le’. 22 B4a hik’e
bitaa Jews daanlini yédaaldzidhii bighg d&daanii
1ék’e: dahadin, Christ at’jj, niigo baa nagolni’yugo
Jews ha’anatséhdi’ ch’élt’e’go ilk’idd’ ndaagoz’aa
lék’e. 23 Af bighg bda hik’e bitaa &gddaanniid,
Ah goyaa siljj; nahoOdaadolkid. 24 Nnee binda
dgodih n’ii yikd &nddo’niidgo, Bik’ehgo’ihi'nan
zhd ba’ihénnzj: dii nneehii Bik’ehgo’ihi'nan
doo yidnisj dago bidaagonlzj, daanii. 25 Nneehn
ganii, Bik’ehgo’ihi’'nan doo yidnlsj da shjhii,
yidnlsj shjhii doo bigonsj da: da’agatéée ndi
dat’a zha bigonsj, shindd agodjh n’il, Kadii
gosh’ji. 26 Phdrisees daanlini gdnddaabildo’niid,
Hagot’éégo aniilaa? Hagot’éégo nindd na dnagodlaa?
27 Nneehn gddaabilnii, I1k’idd” nohwil nagosisni’
ndi doo daashidolts’ag da ni’: nt’é bigha nohwit
nanagoshni’? Ya’ nohwii ald®’ biké’ hikaahii
daahleeh née? 28 Aidi’ déncho’égo bich’y’ yadaalti’go
gadaanii, Ni zha biké higaalii nljj dagd; nééhii
Moses biké” hikaahii daandljj. 29 Bik’ehgo’ihi’nan
Moses yich’}y’ yaiti’ n’go bidaagonlzj: aidd’ dii
nneehil had” naghaa shjhii doo bidaagonlzj da.
30 Nneehn ganddaabildo’niid, Hagot’éégo hadi’
naghaa shjhii doo bidaagonolsj da, aida’ shinaa

shd dndgodlaa. 31 Hadix Bik’ehgo’ihi'nan doo
daayidnisj dahii doo bidaayésts’aq dago bidaagonlzj:
alda’ dahadin Bik’ehgo’ihi'nan yokaahii, ¥’ii an
dabil bik’ehgo anat’jjlii Bik’ehgo’ihi’nan biyésts’aq.
32 Ni'gosdzan d&lzaadl’” yushdi’ godezt’i’go nnee
binda agodihgo gozlil n’ii go’ii nasdljl t’ah doo
golzee da. 33 Dii nneehii doo Bik’ehgo’ihi’nan
bits’g’di” dayugo, doo nt’é ayoléh at’éé da.
34 Gadaabitnii, Ncho’ii zhd bil gosinilinihi, nohwil
ch’idaagonsh’aah nihé’nii née?  Aik’ehgo Jews
ha’andlséhdi’ ch’idaabist’e’. 35 Ch’idaabist’e’ii
Jesus ya’ikonzjidd’ baa nydago gabilnii, Ya’
Bik’ehgo’ihi’'nait biYe’ hondlga née? 36 Nneehn
ganii, Hadinhii baa shil nagolni’, sheBik’ehn,
aik’ehgo hoshdlaa doleet. 37 Jesus gabitnii, I1k’id&’
hi’ji, nich’j’ yatti’ii 44 at’jj. 38 Nneehn, SheBik’ehn,
noshdlag, nii. Aidi’ yoskaad.

39 Jesus ganil, Aayd’iti'hii bigha ni’gosdzan
bik&’zhj’ niyad, hadii doo daago’ji dahii daago’ii
nadaadleehil bighg; 4ida’ hadii daago’iinii binaa
ddaagodjh daaleeh. 40 Aigee Phdrisees daanlini la’
bit'ahyu nadaaziinii dii daidezts’aada’ gadaabiknii,
Ya’ néé aldé’ nohwindd adaagodjh née? 41 Jesus
ganadaabildo’niid, Nohwinda  4daagodjhyugo
nohwinchg’ii &djh doleel ni:  4idd’ Kkadii,
Daagohiit’jj, daadohnii; aik’ehgo nohwinchg’ii
t’ah be’ddaanoht’éé.

10

1 Da’anii, da’aniigo gddaanohwildishnii, Dahadin
dibelij ha’ananil ch’igot’i’di’ doo ha’anddah dada&’
lahytigo yitisyd ha’anddahii, an in’jjhi dagohii

aayihi’'niili nljj. 2 Hadin ch’igét’i’d” ha’anaddhii
dibeljf nanyoodi nljj. 3 Ch’in&’itth yaa sidaahn
ba yo&’o’itih; an bidibeljj yich’y’ aniigo daidits’ag:
dabii bidibeljj bizhi’ yee yich’y’ aniigo ch’iyihiniil.
4 Dabii bidibeljj ch’iyihiniildd’, yadih dahdighah,
aik’ehgo dibeljj biké& dahndadilsééh: bizhiihii
yidaagolsijhii bighg. 5 Nnee doo yidaagolsj dahii doo
yiké’ dahdikdh da, daazhdgo bits’d’ dahnadilséh;
an bizhiihii doo yidaagolsj dahii bighg’ 6 Ai Jesus
bil ch’igd’aahgo adaabilnniid; 4ida’ nt’é niigo anii
shjhii doo bil idaagozj da. 7 Jesus ganddaabildo’niid,
Da’anii, da’aniigo gddaanohwildishnii, Shii ch’igot’i’1i
nshljj, dibelij ha’dnd’nilgee. 8 Dashintsé hikaihii
dawa da&’in’jjhil {a’ii aadaayihi’niilii daanljj; ai
dibelij doo daabidits’ag da. 9 Shii ch’igét’i’ii nshiji:
hadixn shii shinkdayu ch’inydahii hasdadogaal,
aik’ehgo ha’anadahdi’ ch’inddahgo da’iyaa doleel.
10 In’jjhil in’jjhii bighga naddah, la’ii na’iltseedhii
bigha, dawaha da’ilii yilchiihii bigha: shihii
ko’ihi'na’ daagoljji doleethii bighg niyaa, dazh¢
bitisyu ch’ida’izkaadyt ihi’naahii bee daach’ihinaa
doleel. 11 Shii dibelj nanyoodii ni’éhi nshiji:
dibelj nanyoodii nit’éhi bi’ihi’na’ ndi bidibeljj ya
nyiné’. 12 Hadii na’iziidii, doo dibeljj nanyoodii
nljj dahii, doo dibeljj biyéé dahii, mg’cho higaalgo
yo’ijda’ dibelj] yits’d’yugo nadilwo’i; daik’ehgo
ma’chohii dibeljj 1a’ yit ndaadeel, la’ihii ndholsééh.
13 Na’iziidii daazhdgo na’iziidhii bigha, dibelji
doo yaa bil goyéé dahii bighg yits’a’ ndadilwo’.
14 Shii dibeljj nanyoodii nit’éhi nshijj, shidibelji
bidaagonsj, shiyééhii shidaagolsi. 15 ShiTaa
shigotsihii k’ehgo shii aldd’ shiTaa bigonsj:

shi’ihi'na’ii dibelj ba ndiishné’. 16 Shidibeljj
lahyigo ha’dnsinil: &i aldé’ bil ndnishkah, ai
shizhiihii daidiits’th dolee}; ai dala’azhj’ nadleeh,
dibelji nanyoodii dala’d hileeh. 17 Shi’ihi’na’ii
nniishné’, nadidiishné’ doleelgohii bigha shiTaa
bil nshgg. 18 Doo hadin shits’d’ ndidoné’ at’éé
da, dashinik’eh ndiishné’. Dashii shinawodii bee
ndiishné’, dashii shinawodii bee nadidiishné’. Dii
shiTaa yee sha ngon’aa ni’.

19 Dii yati’hii bigha Jews daanlini its’d’kai.
20 },34g0 gadaanniid, Ch’iidn biyi’ goljj, biini’ adjh;
nt’é bigha hidaayolts’aa? 21 La’li gddaanniid, Ch’iidn
biyi’ goliinii doo dii k’ehgo yalti’ da go’ji. Ya’
ch’iidn nnee binda agodinii yinaa ya andgodle’ née?

22 Haigo Jerusalemgee da’ch’okagh goz’aanii
Bik’ehgo’ihi’'nan ba its’dgot’ad bee bind’goniihgo
da’idgagee ngonyda. 23 Da’ch’okgah goz’aagee
Solomon bich’indgohin’dd yune’ Jesus anddaal
1ék’e. 24 Jews daanlini baa ita’adzaago gddaabilnii,
Da’os’ahzhj’ 1a4 nohwil nagolni’go ant’ee? Christ
nljjyugo dabigdzigo nohwil nadaagolni’. 25 Jesus
gadaabilnii, Nohwil nadaagosisni’ ni’, ndi doo
daashohdlaa da: shiTaa bizhi’ bee and&’esh’jjhi
dabigézjgo yee shaa nagolni’. 26 Aid&’ doo
shidibeljj daanohijj dahii bigha doo daashohdlag
da. 27 Shidibeljj shizhiihii daidits’ag, ai bidaagonsj,
ai shiké” andkah: 28Thi’naa doo ngonel’ag dahii baa
daasiiné’; doo da’ilii daaleeh dago doo hadin
shildk’e hayoniil at’éé da. 29 ShiTaa shainilii
dawa yitisgo at’éhi nljj; doo hadir shiTaa bilak’e
hayiniil yinel’ag da. 30 Shii hik’e shiTaa bilgo
dala’d ndlji. 31 Jews daanlini tséé nddaayiheslaa,

yee daabolne’go. 32 Jesus gddaabilnii, ShiTaa
bits’@’dl” nlt’éégo and’ol’jjlii doo alch’idn nohwil
ch’’'nah ashlaa da; hadiihii bigha ndaashidoine’?
33 Jews daanlini gddaabilnii, Nlt'éégo and’il’jjhi
bigha doo ndaaninlne’ da; aidd’ Bik’ehgo’ihi’nan
dénchg’go baa yaniti’hii bighg; ni nnee nlini
Bik’ehgo’ihi'nain  an&’nl’jjhii bigha. 34 Jesus
gadaabilnii, Dilzini daanohlii nohwildéniid,
golzeego nohwa begoz’aanii biyi’ bek’e’eshchij
shj ya’? 35 Bik’ehgo’ihi’nan biyati’ baa daasné’ii
nnee dilzini dailniigo yozhiiyugo, Bik’ehgo’ihi’'nan
biyati’ bek’e’eshchiinii doo Kihzhj* ngot’aa
dago; 36 Ya’ shii shiTaa its’a’shinttiigo ni’gosdzan
bikd’zhj’ nkeshin¥a’ii, Bik’ehgo’ihi'nann nchg’go
baa yantti’, daashildohnii née; Bik’ehgo’ihi’nan
biYe’ nshiij, dishniihii bighg? 37 ShiTaa anat’jjhi
k’ehgo doo anasht’jj dayugo, doo daashohdlaa
da. 38 Aid4’ be’anasht’jjlytigo, doo daashohdlag da
ndi, dnasht’jjiii daahohdlag; ai bee shiTaa shiyi’
goljjhii, }a’ii shiTaa biyi’ gonshljjhii bidaagonolsj,
la’ii daahohdlag doleel. 39 Ai bighg daabilttsoodgo
ch’éh dndddaabiljj; ndi bits’d’ hach’iyaa. 40 Aidf’
Jesus Jordan tusliinii hanaayu onaandadzaa, John
dantsé baptize agoOlaa goz’aazhj’; aka naghaa.
41 Nnee 1adgo baa heskaigo gdadaanii, John doo
godiyjhgo and’ol’jjHi dyiilaa da: ndi John dii nneehii
yaa nagolni’ n’ii dawa da’anii 1ék’e. 42 Aik’ehgo
aigee 1dago daabosdlaad.

11

1 Béthany golzeegee nnee }a’, Ldzarus holzéhi,
nnith 1ék’e, ai kjh goznilgee Mary la’ii bik’isn

Martha daagolji. 2 (An Maryhii Jesus ik’ah yik’i
yaa yiziidgo bitsizil bee bikee ya K'eyildee n’ii,
an bilah Lazarus holzéhi nniih.) 3 Lazarus bilahkii
Jesus yich’j’ yati’ ba ot'dd, NohweBik’ehn, nil
nzhoni nniih, daayilniigo. 4 Jesus yidezts’aadd’
ganii, Dii nniihii doo datsaahgo at’éé da, aida’
Bik’ehgo’ihi’nan izisgo ye’at’ééhii ch’i’'nah alnéhgo
agot’ii, 1a’if Bik’ehgo’ihi’'nan biYe’ izisgo ye’at’ééhii
ch’’nah hileeh doleethii bigha. 5 Jesus, Martha
hik’e bik’isn }a’fi Lazarus bilgo bil daanzhoo.
6 Lazarus nniihgo ya’ikonzjjdd’, da’aku sidaago naki
bee ndyiskag 1ék’e. 7 Ai bikédi’go Jesus bitsitke’yu
gddaayilnii, Judéayl ndddookéh. 8 Aida’ bitsitke’yu
gadaabilnii, NohwiNant’a’, da’aniidégo Jews
daanlini ni} ndaazilné’go hadaat’jj ni’; ndi ya’ aku
nadindzaa née? 9 Jesus ganddaabildo’niid, Ya’ dala’a
jii doo nakits’ddah }énddihikos da née? Dahadin
jiihii yiyi’ naghaayugo, doo hayaa nageeh at’éé
da, dii ni’'gosdzan bika’ begot’iinii yo’jjhii bigha.
10 Dahadin t¥é’yu higaalytugo hayaa nageeh, biyi’
yune’ begot’iinii adjhii bighg. 11 Anniidii bikédi’go
ganadaayildo’niid, Nohwit’eké Lazarus ilthosh;
ch’indnsiidyt déyad. 12 Bitsilke’'yu gadaabilnii,
NohweBik’ehni, Ldazarus ithoshytl nit’éé nadleeh
gadnii. 13 Jesus, Lazarus daztsag, niigo anii: aidd’
bitsitke’yuhii handyolgo ithoshgo dyilnii 144 daanzj
1ék’e. 14 Jesus aniita ch’’'nah ddaagozlaa, Lazarus
daztsag, niigo. 15 Da’ohdlag doleethii bigha doo
aku nashaa dahii nohwa shit gozhgg; ndi halaa
bich’j’yu dookdh. 16 Thomas, Didymus holzéhi,
itsitkke’yu yil daanlini gadaayilnii, Néé aldo’ aku
dookdh, Jesus bil nadaan’ne’ doleelgo. 17 Lazarus

ilk’ida’ te’sitijgo djj’i bee yiskaayu Jesus nyad 1ék’e.
18 Jerusalemd” nakidn dahgostQ’yu shj Béthany
g0z’3q: 19 Aid’ Jews daanlini 1d4go Martha hik’e
Mary bilah n’ii bigha bidag yadaalti’go baa heskai.
20 Martha Jesus highahgo ya’ikonzjjgo dagoshch’y’
yich’}’ ch’inyddgo yaa nyad, Mary kjh yune’
sidaadd’. 21 Martha Jesus gdyilnii, SheBik’ehn,
ku sindaayugo shilah doo daztsaa da doleel ni’.
22 K’ad ndi dant’éhéta Bik’ehgo’ihi’nan bihdnkeedii
naa yiné’go bigonsj. 23 Jesus gabilnii, Nilah
naadidodaat. 24 Martha gabilnii, Nndgodzaahii bijjj
nach’idikdhgee naadidodaalgo bigonsj. 25 Jesus
gabilnii, Shii shilahyd nnee naadidokaah, shii
ihi’naahi nshijj: dahadin shodlaaytgo daztsag ndji,
hinaa nadodleet: 26 Dahadii hinaago shodlaanii
doo datsaah at'éé da. Ya’ dii hondlag née?
27 Martha gabilnii, Ha’oh, sheBik’ehn: Christ,
Bik’ehgo’ihi’'nan biYe’ ni’gosdzdn bikd’ highdhi
nljjgo hoshdlag. 28 Ganniidd’ onddzaago dant’éhego
bik’isn Mary gayilnii, Ilch’igd’aahii ku nyaago
nokéed. 29 Mary ai yidezts’aadd’ dagoshch’y’
ndadiidzaago yich’y’ oyda. 30 Jesus Martha baa
nyaa n’ligee t’ah sidaago, doo hwaha kijh goznilyu
highdh da. 3! Jews daanlini bidag yadaalti’go kih
yune’ yil nahaztaa n’ii Mary hwéheego nadiidzaago
ch’inyddhii daayo’jigo yiké’ dahiskai, L&zarus
te’sitjjyd hichagyu deyaa shj, daanii 1éK’e. 32 Mary,
Jesus sidaayu nyaada’ yiltsaago yiyahzhj’ hayaa
adzaa ganiigo, SheBik’ehn, ku sindaayugo shilah
doo daztsaa da doleel ni’. 33 Jesus Mary la’ii
Jews daanlini yit hikai n’ii bilgo daachago yo’ijidd’
biyi’siziinii doo bil gozhg¢ da 1ék’e, 34 Aik’ehgo

ganii, Hayd ndaasoltjj lan? NohweBik’ehn,
yushdé’ &ku din’ji, daabilnii. 35 Jesus hichag
1ék’e. 36 Jews daanlini, Dazh¢ bit nzhgo 1éKk’e!
daanii. 37 Aidi’ 1a’ gdnadaado’niid, Nnee binda
agodini déz’jigo andyiidlaa n’ii, dii nnee aldd’ doo
datsaah dago dyiilaa doleet 147 shj ya’? 38 Jesus
bidayi’ chad nadesdzaago, Lazarus te’sitijyu nydaa.
Tsébii’’an yune’ sitjj, tséé binasgee daaden’aago.
39 Jesus ganii, Tséé yd’odaah’aah. Nnee daztsaanii
bilah Martha gabilnii, SheBik’ehn, k’adii nichg’
siljj go’jf, dif’i yiskaada’ daztsaa n’ii bigha. 4°Jesus
gablh’lll Ondlaayugo Bik’ehgo’ihi’'nan bits’d’dl’
izisgo agot’eehii hjltséh doleel, ya’ doo dganildéniid
da 14 née? 4! Aikehgo daztsaanii sitjjgee tséé
binasgee daaden’aanii y0’odaiz’aa. Jesus hadag
déz’jjdd’ganii, ShiTaa, shidints’agii na’ihénsj.
42 Dabik’ehn shidints’ago bigonsj, ndi ki nnee
nadaazjhii bighg adéniid, shin¥a’ii daayodlaa
doleethii bighg. 43 Agénniidd’ adjjd yika &nii,
Ldazarus, aadi’ ch’inndh, yilnii. 44 Nnee daztsaa
n’ii bigan la’ii bikee nadik’a’ bik’idaadesdizgo;
binii aldé’ nadik’a’ bik’idesdizgo ch’inyaa. Jesus
gadaabilnii, K’eda’oh’ad, aik’ehgo dowah. 45 Aidf’
Jews daanlini 1ddgo Mary yil hikai n’ii, Jesus
adzaahii daayo’jjgo daabosdlgad 1ék’e. 46 Aida’ 1a’,
Pharisees daanlini yich’l’ okaigo, Jesus anat’jidii
yaa yil nadaagosni’.

47 Aikehgo okagh yedaabik’ehi itisyu
nadaandeehi hik’e Pharisees daanlini bilgo nnee
yanadaaltihil ila’ddaizlaago gadaayilnii, Hago 1aa
ddaahi’'ne’? DIl nneehii godiyjhgo and’ol’jjHi 1adgo

anat’jjt. 48 Dayuweh dii K’ehgo anat’jjlyigo nnee
dawa danko daabodlagh doleeli at’éé; }a’ii Romans
daanlini nalsééhgo nohwi’okagh goz’aanii l’il
nohwini’ii nohwaa daagohetaah. 49 Aidi’ ai
ddaanniidii ¥a’, Caiaphas holzéhi, ai legodzaahii biyi’
okaah yebik’ehi da’tiséyu sitini gadaabilnniid, Doo
nt’é bidaagonolsj da, 50 Nnee dala’d nnee dawa
ya datsaahgo zha nzhgg, aik’ehgo zha Jews
daanlini dawa doo da’ilii hileeh da, ai doo nohwit
bidaagozj da 144. 51 Dii doo dabinik’ehgo anii da: ai
tegodzaahii biyi’ okagh yebik’ehi da’tiséyu sitijgo,
Jesus Jews daanlini ya datsaah doleelii dabintsé
yaa nagolni’; 52 Doo Jews daanlini zha ba datsaah
da, ndihii Bik’ehgo’ihi’nan bichaghdshé dawa
ilts’d’ya nadaakaihii dala’dzhj’ dndlnéhgo ald6’ ba
Jesus daayizitheehii yee nadaagoshchijj. 54 Ai bigha
Jesus doo dayuweh Jews daanlini bitah ch’i’nah
naghaa da; ndi aidi’ da’igoljjya ba’ashhahgee
goz’ani biyi’ kjh goznil Ephraim golzeeyu Oyaa,
aigee bitsitke’yu yil nahaztaa.

55 Bitis- hagowdah n’ii bee bind’godinihgo Jews
da’iyaahii bich’y’ goldohdd’, Jews daanlini adgo
okaah zhinéégo ilch’y’ Aadaach’idilne’hii bigha
ifanidf’ Jerusalem yudag oheskai. 56 Da’ch’okagh
£0z’33 yune’ nadaazj’go Jesus yika daadéz’ligo
gadaalildi'nii, Nt’¢ daanohsj, da’idaaya hindh
doleel shi ya’? 57 Okaah yedaabik’ehi itisyu
nadaandeehi }a’{i Phdrisees daanlini, dahadin Jesus
hayu naghaahii yigo6tsiyugo bil nadaagolni’go ya
ndaagoz’ag, daayittsoodhii bighg.

12

1 Bitis-hagowdh n’ii bee bind’godinihzhj’ gostan
yitkaah godziihdd’ Jesus Béthanyu nyad, Ldazarus
daztsgadi’ ndyihilna’ n’ii goljjyu. 2 Aigee 0’i’4ayu ba
ada’ch’izlaago Martha koch’j’ ndaahazkag, Lazarus
itah bil da’ch’iyga 1ék’e. 3 Mary ik’ah 1an ilini,
spikenard holzéhi, dala’a dahdidleego Jesus bi-
kee bikd’zhj’ yaa yiziidgo bitsizil yee Keyildée:
kjh yune’ ik’ah likggolchinii dahot’éhé godideznag.
4 Aida’ Judas Iscériot, Simon biye’, Jesus bitsitke’yu
itah nlini, ch’ibido’aali génii, > Zhaalihii tét’iyéhii
bitah’t’'niihii bigha nt’é bigha dii ik’ah doo taagi
gonenadin penny izljigo nahaznii da? ¢ Dii aniihii
doo tédaat’iyéhii yaa bit goyéégo anii da; ndi in’jjhi
nljihii bighg anii, bestso bizis nayi’aago bestso
biyi’ odaach’ihitkaadii ndyihiniil. 7 Jesus ganii,
Ch’ik’eh at’ji: teeh shi’dilteehii bijji doleethii bigha
da’aik’ehgo nainé’ nzhgg. 8 Tédaat’iyéhii dabik’ehn
nohwitahyu nadaakai; shihii doo dabik’ehn no-
hwitahyu nashaa da doleel. 9 Jews daanlini tadgo
Jesus aku naghaago yidaagolsigo baa nantsaa, doo
daJesus zhd bighg da, Lazarus daztsaadi’ ndyihilna’
n’ii daayiltséhii bigha aldo’.

10 Aida’ okaah yedaabik’ehi itisyd nadaandeehi
Lazarus aldo’ zideego doleelii yaa nadaagoshchjj;
11 Bii bighg Jews daanlini 1d4go Jesus daayos-
dlaadgo bits’d’ daheskaihii bigha zideego hadaat’jj.

12 Af iskga hik’e nnee }adgo da’idaayu hikaihii
Jesus Jerusalemyu highdhgo vya’ikodaanzjjdd’,
13 Ch’il, palm holzéhi, bits’ddaaz’aahii daayonilgo,
yidddhzhj’ deskaigo nddaadidilghaazhgo gdadaanii,
Hosdanna: Israel hat’i’ii biNant’a’ nlini,

Bik’ehgo’ihi'nain  bizhi’ yee higaalii bits’d’dl’
g6zhog le’. 14 Jesus tulgayé bizhaazhé yaa
nyadgo yikd’ dahnezdaa; da bek’e’eshchiinii
k’ehgo, 15 Doo nénldzid da, Sion bizhaazhé nlini:
nintjj, niNant’a’ higaal, tulgayé bizhaazhé yika&’
dahsdaago, nii. 16 Jesus bitsitke’yu dantségee doo
bil idaagozj da: ndi Jesus izisgo ye’at’ééhii ch’’nah
dgolzaadd, dii bak’e’eshchji n’ii 1a’ii dbi’dilzaahii
yinddaalnii. 17 Jesus Lazarus daztsaadi’ ndyihilna’go
tsébii’i’andl’ ch’iinah yilnniid n’dd’ nnee binaat
andgot’iit n’ii yaa nadaagosni’. 18 Godiyjhgo
dgodzaahii ya’ikodaanzjjhii bighg nnee Jesus
yidddhzhj’ onalsdd. 19 Aik’ehgo Phérisees daanlini
gadaalildi'nii, Doo hagot’éégo ladaahodle’go da
lag; daadeh’fi, ni’'gosdzan bikd’ nnee dawa biké’
dahndadnisaa.

20 Nnee Greeks daanlini }a’ itah nantsaa,
da’idaagee da’ch’okaghyu. 21 Af Philip yaa hikai,
Galilee biyi’ Bethsdida golzeedi’ golini, aik’ehgo
gdadaabilnii, Jesus daahihiiltséh hadaahiit’jj. 22 Philip
Andrew yil nagolni’yu 6yaa: Andrew, Philip yil
0’aazhgo Jesus yil nadaagosni’.

23 Jesus gadaabilnii, Shii, nnee k’ehgo Niydaahii,
izisgo be’ansht’eehii ch’f’mah hileehii bee bikd’
ngonyda. 24 Da’anii, da’aniigo gddaanohwildishnii,
TYoh naghai biyigé doo leezh biyi’ onehezdeego
daztsaq dayugo da’dgat’éé nt’éé: aida daztsaayugo
zhd binest’’ 1da hileeh. 25 Dahadin bi’ihi’na’
bil iljjhii bi’thi’'na’ bits’d’ da’ilii hileeh; 4id&’ da-
hadin dii ni’gosdzan bika’gee bi’ihi’'na’ doo bil
iljl dahii ihi’naa doo ngonel’ag dahii yee hinaa
doo. 26 Dahadir sha na’iziidyugo shiké’ higaal

le’; hayu nashaayu aka sha na’iziidii atdd’ naghaa
doleel: dahadin sha na’iziidii shiTaa bidnlsjhi
at’éé. 27 Shiyi’sizini doo bit anii da k’adii; nt’ésha’
dishniih?  ShiTaa, dii shich’j’ 4gonéhii bits’a’
hasdashintteeh, dishniih née? Dah, dii shich’y’
dgonéhii bigha niyaahi at'éé. 28 ShiTaa, izisgo
nizhi’fi ch’’nah anle’. Aik’ehgo yaak&’d” hadziihii
ganniid, I1k’id&’ izisgo nizhi’ii ch’f’nah ashlaa n?’,
aik’ehgo ch’’nah dndndshdle’. 29 Nnee bit’ahgee
nadaaziinii la’ ai daidezts’aago gadaanii, Ides’nih:
a’il gadaanii, Bik’ehgo’ihi’nan binal’a’a yaaka’di’hi
bich’y’ hadzii. 30 Jesus gdanii, Dii hadziihii doo
shii shighg da, nohwii nohwighg anniid. 31 K’adii
dii ni’gosdzan bikd’ agot’eehii baa ya’iti’: aik’ehgo
ni’gosdzan binant’a’ ch’idolt’eel. 32 Shiini’df’ ts’idag
dahshidi’diiltijydgo nnee dawa ich’j’go ashdléh.
33 Hagot’éégo datsaah doleeli bebigézjhii bigha
dganniid. 3¢ Nnee gdnddaado’niid, Begoz’aanii biyi’,
Christ dahazhj’ goljj, golzeego néé daasidiits’aa:
nt’é bigha, Nnee Kehgo Nyaahii ts’idago dah-
bidi’dolteel, nnii aida’? Nnee k’ehgo Nyaahii nniihii
hadin 4innii? 35 Jesus gdadaabilnii, Be’idindlaadii
dét’jhézhj’ ah nohwa begot’jj. Be’idindlaadii t’ah
goljjda’ bee nahkai, dahyugo godithilii nohwitis
hileeh: dahadin godithily naghaahii hayugo hi-
gaalii doo yig6tsi da. 36 Be’idindlaadii ah nohwa
begot’jidd’, be’idindlaadii daahohdlag, aik’ehgo
idindlaadii bichgghashé daadoleel. Jesus dii yee
hadziidd’ yits’d’ nyaago yits’aa nadest’jid 1ék’e.

37 Godiyjhgo and’ol’jjlii ¥adgo bindat dyiilaa ndi
t'ah doo daabodlag da: 38 Esdias, Bik’ehgo’ihi’nan
binkdayu na’iziidi ganniid n’ii begolne’hii bigha

dgodzaa, NohweBik’ehn, nadaagosiilni’ii hadin
yosdlaad? La’ll hadin nohweBik’ehn bigan
binawodii bil ch’f’nah alzaa? 39 Ai bigha doo
da’odlag da, Esdias ganddo’niidhii bigha. 40 Binda
adaagodihgo, 12’1l bijii daant¥izgo aylilaa; dahyugo
binda yee daayo’il, 1a’ii bijii bee bil idaagoz],
aik’ehgo shich’j’ d&daane’go nddaasziih doleel.
41 NohweBik’ehn bits’d’idindlaadii yo’jida’ yaa
yalti’go Esdias aganniid 1éK’e.

42 Da’dgat’éé ndi nant’dn daanlini 1d4go Jesus
daayosdlagad ndi Pharisees daanlini yédaaldzidgo
doo ch’’'nah yaa nadaagolni’ da, Jews ha’anatséhdi’
ch’inohwidinedzoodhi  at'éé danko daanzjgo:
43Bik’ehgo’ihi’'nan bil nzhoonii doo ddzh¢ hadaat’ji
dada’ nnee bil nzhoonii zh3g itisgo hadaat’ji.

44 Jesus hadjid hadziigo ganniid, Dahadin
shodlaghii doo shii zha shodlaa da, 4ida’ shin¥a’n
ald®’ yodlaa. 45 Hadin sho’iinii shin¥a’n yo’j.
46 Be’idindldadii nshljigo ni’gosdzan bikd’zhj’
niyad, dahadin shodlaahii doo godithilyi naghaa
le’ at’éé da. 47 Dahadih adishniihii yidits’agdd’
doo yikisk’eh at’éé dahii, an doo baa yashti’ da:
ni’gosdzan bikd’ nnee doo baa yashti’go niyaa da,
hasddhishniilgo niydd. 48 Dahadin doo hashit’jjgo
shiyati’ doo ndgodi’aah dahii baa yalti’ii goljj: yati’
bee yasitti’ii nnadgodzaahii bijij baa yalti’ doleel
49 Doo dashinik’eh yasitti’ da, shiTaa shinYa’n nt’é
dishniigo yashti’li, nt’é dishniigo hasdziihii sha
ngon’dd. 59 Dii bigonsj, hadi biyati’ bikisk’eh
at’ééhii ihi'naa doo ngonel’ag dahii yee hinaa
doleel: aik’ehgo shiTaa ashilniihii bikisk’eh yashti’.



JOHN 13:1 xlvi JOHN 13:13

13

1 Bitis- hagowdh n’ii bee bind’godinihgo
da’idaahii dabintsé, Jesus ni’gosdzan yits’a’ biTaa
yich’}’ nadiidahii bikd’ ngonydago yigotsidd’,
ni’gosdzan bika’ biké’ hikaahii bil nzhogggo
dangonyddzhj’ bit nzhgg. 2 0’I’ddyu da’ch’iygadd’
Simon biye’, Judas Iscariot holzéhi, Jesus
ch’ibidi’aahgo ilk’idd’ ch’iidn nant’an natsibitkeesgo
abilsj; 3 Jesus biTaa dawa baidin’adgo yigotsj, ta’ii
Bik’ehgo’ihi’'nan yits’@’di’ nyad, Bik’ehgo’ihi’nan
yich’}’ nddesdzaago aldd’ vyigétsi; 4 Aik’ehgo
da’iygadl’ nadiidzaago ik&’ bi’iihii idaa yidiltsooz;
aid’ niibek’e’ildéhé naidnitsoozgo 1idindisti’.
> Betddigisé biyi’zhj’ tu yaa yiziidgo, bitsitke’yu
bikee ya tddaizgizdi’ niibek’e’ildéhé binasti’ n’ii
bee ya Kedaayildéh nkegonyaa. 6 Aidi’ Simon
Peter baa gonyadgo gabilnii, SheBik’ehn, ya’
shikee shd tdndngis née? 7 Jesus gabilnii, Nt'é bigha
asht’iinii k’adyugo doo bigonlsj da, ndi bigonilsjjh
ndi at’éé. 8 Peter gabilnii, Shikee doo shé tandogis
at’éé da. Jesus ganabildo’niid, Nikee doo na tasigiz
dayugo, doo nit gonsht’jj da. 9 Simon Peter gabilnii,
SheBik’ehn, doo shikee zhd sha tanangis da, shigan
hik’e shitsits’in ald6’ sha tdndngis. 10 Jesus gabilnii,
Dahadin téndlth’ii bikee zh4 tayigis bik’eh, aik’ehgo
dasizjj nt’éégo tanasgiz: nohwii tadaanohwidesgiz,
ndi doo danohwigha da. 11 Hadin ch’ibido’aalii
yigltsihii bigha &ganniid, Doo danohwigha
tddaanohwidesgiz da. 12 Aal bikee yd tddaizgizgo
ik& Dbriihii &ndgodlaa, &idi’ dahnéanezdaago
gadaabilnii, Nohwa dasdzaahii bidaagonols] née?
13 Iich’igd’aahii 1a’li nohweBik’ehn daashildohnii:

da’digee A&daadohnii &i; &n nshljjhii bighg.
14 Shii nohweBik’ehn 1a’ifi nohwil ch’igé’aahii
nshiini nohwikee nohwda tadaasigizi: aik’ehgo
nohwii ald®’ nohwikee !atadaahgisgo dabik’eh.
15 Be’oPji doleelii nohwindat &shlaa, aik’ehgo
nohwii ald®’ dgddaaht’jj le’. 16 Da’anii, da’aniigo
gadaanohwildishnii, Na’iziidii doo binant’a’ yitisgo
at’éé da; hadin hil’a’ii bin¥a’ii doo yitisgo at’éé da.
17 Dii bidaagonolsjgo, be’dnddaaht’jjlytigo nohwil
daagozhqo¢ doleel.

18 Doo ddnohwigha nohwaa yashti’ da: hadii
hanohwinilii bigonsj: ndi Bik’ehgo’ihi'nan biyati’
bek’e’eshchiinii begolne’ doleethii bighg, Hadin
ban bil hishaanii shich’y’ got’jjh. 19 Doo hwahd
begolne’ dadd’ baa nohwil nagoshni’, aik’ehgo
be’agodzaago da’ann nshlijgo daahohdlga doleel
20 Da’anii, da’aniigo gadaanohwildishnii, Dahadin
defa’n naidnitjjyugo, shii aldd’ nashidilteeh;
hadifi nashidnitjjhii shinYa’d aldé’ naiditteeh.
21 Jesus aganniidd’ biyi’siziinii doo bil gozh¢d
dago, nagolni’go ganii, Da’anii, da’aniigo
gadaanohwildishnii, Nohwii 1a’° ch’ishinoh’aah
doleel. 22 Hadinshg’ dyilnii daanzjgo bitsitke’yu
ndadaalinétjj. 23 Bitsilke’yu 1a’, Jesus bil nzhonihi,
Jesus bitilzhj’ binentfi 1ék’e. 24 Aik’ehgo Simon
Peter ai nayl'izhgizhgo gayilnii, Nahoddnikid,
hadin dyilnii ai? 25 Bitilzhj’ binentiinii Jesus
gayitlnii, SheBik’ehni, hadin ainnii ai? 26 Jesus
ganii, Ee’s’’dago baa dish’alii, an aldishnii.
Yee’iz’agggo Judas Iscariot yaa yin’aa, Simon biye’.
27 Ee’ist’aahil ndidn’aadd’ ch’iidn nant’dn, Satan
holzéhi beh hiyad. Jesus gabilnii, Nt’é anle’ii



JOHN 13:28 xlviii JOHN 13:38

dahale anle’. 28 Da’iyaggo nahdztaanii nt’é bigha
dgdabilnniidii doo }a’ yigolksjid da. 29 Judas zhaali
bizis nayi’aahii bigha Jesus Aagdbilnii, daanzj
lag, Da’idaanii ba hidas nayilniihgo, dagohii,
Tédaat’iyéhii nt’éhéta yaa daayiné’, yo'niigo aniilag
daanzj. 30 Judas ee’ist’aahii ndidn’aghii bikédi’go
dagoshch’y’ ch’inyaad; aidi’ tYé’ gozljj.

31 Ch’inyddd&’ Jesus gdanii, K’adii shii, nnee
k’ehgo Niyadhii izisgo be’ansht’eehii ch’i’nah alne’,
Bik’ehgo’ihi’nan izisgo ye’at’ééhii shii shee ch’’'nah
alne’. 32 Aik’ehgo Bik’ehgo’ihi’nan izisgo ye’at’ééhii
shii shee ch’i’'mah alzaayugo, Bik’ehgo’ihi’nan
aldd’ 1izisgo be’dnsht’eehii dabii ch’f’nah aidoliit,
dagoshch’y’ ch’i’nah idoliit. 33 Shichgghdashé,
dét’ihézhj’ ah nohwil nashkai. Shika daadeh’ji
doleel; Jews daanlini &daabildéniidii k’ehgo
nohwii ald®’ ganohwildishnii, Hayu déyaayu doo
nohkah atéé da. 3¢ Begoz’aanii aniidéhi bee
nohwd ngonsh’aah, it daanohjgogo; dashii shit
daanohshgohii k’ehgo nohwii ald¢’ 1it daanohjog
doleel. 35 Dii bee shiké” hikaahii daanohljjgo nnee
dawa yidaagolsj doleel.

36 Simon Peter gabilnii, SheBik’ehn, hayu dinyaa?
Jesus gabilnii, Hayu déyaayu k’adyugo doo shiké’
gabilnii, SheBik’ehn, nt’é bighg k’adyugo doo niké’
dishah da? Shii nigha dasiitsag ndi dabik’eh.
38 Jesus gabilnii, Ya’ shii shighg dantsaah née?
Da’anii, da’aniigo ganildishnii, Tazhik’ané doo
hwahd aniih dadd’, taadn doo bigonsj da shilnniih
ndi at’éé.

1 Doo nohwijii natsidaahiltp’” da le*
Bik’ehgo’ihi'nan  daahohdlaa, shii  ald¢’
daashohdlga. 2 ShiTaa goljiyu 1d4dgo nohwiba’
£0z’33: doo agat’éé dayugo doo nohwil nagoshni’
da doleel ni’. Akt nohwd ikch’j’goshiéhyt déyaa.
3 Akil nohwé ilch’j’goshlaadd’ nanshdahgo t’aazhj’
nohwil nadishkdh; hayu siddayu nohwii aldo’
aku nasoéttaa doo. 4 Hayu déyadyu bidaagonolsi,
itinhii ald®’ bidaagonolsi. 5> Thomas gabiknii,
NohweBik’ehni,, hayu dinyaahii doo bidaagonlzj
dadd’ hagot’éégo itinhii bidaagonlzj? ¢ Jesus gabilnii,
Shil itinhil nsh}jj, da’anii dgot’eehii, 1a’ii ihi’naahii
nshijj: shii shinkdaya zha shiTaa yaa highahi
at’éé. 7 Shidaagonolsjyugo shiTaa aldd’ bidaagonolsj
doleel ni: kodi’ godezt’i’go bidaagonolsi, la’il
daaholtsag. 8 Philip gabilnii, NohweBik’ehn,
niTaa nohwil ch’’nah anle’, aik’ehgo nohwit
dadaabik’eh. 9 Jesus gdabiknii, Philip, ya’ nohwil
nashkaigo nzaad ogoyaada’ t'ah doo shigonisjjh da
née? Hadin sho’iinif shiTaa yo’jj; 41d4’ nt’é bigha,
NiTaa nohwil ch’i’'nah anle’, nnii? 10 ShiTaa biyi’
gonshljj, {2’ii shiTaa shiyi’ goljj doo hondlaah da
née? Yati’ bee yashti’ii doo dashinik’eh yashti’ da:
shiTaa shiyi’ goliinii &ndsht’jjlii dabii dnayol’jjl.
11 ShiTaa biyi’ gonshljjgo, 1a’ii shiTaa shiyi’
goljjgo shondlaah: dagohii dnasht’jjlii zhg bigha
shondlagh. 12 Da’anii, da’aniigo gddaanohwildishnii,
Hadin shodlaanii anasht’jjtii k’ehgo anat’jit doleel;
anasht’jjlii bitisgo ndi anat’jil doo; shii shiTaa
bich’’ naddésdzahii bigha. 13 Shizhi’ hohshiigo
nt’éhéta daahdhkeedii nohwa lashle’, shiTaa izisgo

ye’at’ééhii biYe’ bee ch’i'mah adolniil doleelgo.
14 Shizhi’ hohshiigo dant’éhéta daahohkeedyugo
nohwa lashite’.

15 Nohwil daanshggyugo bengoni’aanii
bikisk’eh ddaanoht’ee. 16 ShiTaa hoshkaah doleet,
aik’ehgo 12’ Kich’oniihii nohwaa naadit’aah,
an dahazhj’ nohwil nljj doleel. 17 An Spirit
da’anii agot’¢hi ch’i'nah dile’hi; da’dn ni’gosdzan
bikd’ nnee doo hagot’éégo nagodi’aah da, doo
daayo’li da, doo yidaagolsi dahii bigha: 4aida’
nohwii bidaagonolsj; nohwil nljj, }a’ii nohwiyi’
golifhii bighg. 18 Nohwits’d’ nddésdzadgo doo
dasahndi &daanoht’ee da doleel: aidi” nohwich’y
nadishdaat. 19 Dét’jhézhj’ ni’gosdzan bika’ nnee
doo ndadaashilttséh da; da’dgat’éé ndi nohwil
daasholtséh: shii hinshnaahii bighg nohwii ald¢’
daahinohnaa doleel. 20 Af bijjj shii shiTaa biyi’
nshlj, nohwii shiyi’ daanohljj, shii nohwiyi’
daanshljjhii bidaagonolsj doleel. 21 Hadin
bengoni’aanii yigltsigo yikisk’eh at’ééhii, an il
nshoo: hadin bit nshoonii shiTaa bil nzhoni
at’éé, aik’ehgo an shil nzhgogo bich’jy’ ch’’nah
adinszj doleel. 22 Judas, doo Iscariot dahi, gabiknii,
NohweBik’ehni, nt’é bighg ni’gosdzan bika’ nnee
doo bich’y’ ch’f’nah adndléh dadd’, néé zha
nohwich’y’ ch’'nah adndléh doleel? 23 Jesus
gabilnii, Nnee bil nshggyugo shiyati’ii yikisk’eh
at’éé doleel: shiTaa bil nzhgg doleel, aik’ehgo
baa nt’aashgo bil daagondljj doleet. 24 Hadin
doo bil nshgg dahii shiyati’ii doo yikisk’eh at’éé
da: yati’ daadohts’agii doo dashii shiyati’ at’éé
da, shiTaa shinYa’n biyati’ at’éé. 25 Dii dgot’eehil

bee nohwich’y’ yasitti’, ah nohwitahyu nshljjda’.
26 Kich’oniihii, Holy Spirit holzéhi, shizhi’ bildhyu
shiTaa nohwich’y’ daiditaa doleelii dawa nohwit
ch’igé’aah doleel, nohwil nagosisni’ii dahot’éhé
binddaalniihgo dnohwilsj doleel. 27 Iich’j’gont’ééhii
nohwaa nnshné’, ilch’y’gont’ééhii shits’g’ds’
begoz’anihii nohwaa daanshné’: doo ni’gosdzan
bits’d’dl’ agot’eehii k’ehgo nohwaa daanshné’ da.
Doo nohwijii natsidaahiltg’ dale’, doo nédaaldzid da
le’. 28 Gadaanohwildéniidii daadisots’aa, Deyaadrs’
nohwaa ndashdah doleel. Nohwil daanshgg
lék’eyugo nohwil daagozhgdg doleel ni’, shiTaa
bich’}’ nddésdza dishniihii bighg; shiTaa shitisgo
at’éhi nlji. 2% Doo hwahd begolne’ dad4d’ nohwit
nagosisni’, be’dgodzaadd’ da’ohdlaa doleethii
bigha. 30 Kodi’ godezt’i’go doo 1ddgo nohwich’y’
yadaashti’ da: dii ni’'gosdzan binant’a’ higaathii
bigha, 4h doo shebik’eh da. 31 Ni’gosdzan bikd’
nnee shiTaa shilnzhggo yidaagolsj doleethii bighg,
shiTaa sha ngon’danii k’ehgo anasht’jjl. Daohsijih,
hikaah le’.

15

1 Shii dasts’aa dahnanlsé’ii da’aniihii nshljj,
shiTaahii dahnanlsé’ii nit'éégo Aayilsinii nljj.
2 Shits’adaaz’aahii doo nest’a’ dile’ dahii dawa
shits’ayiniik: ald&’ shits’ddaaz’aahii nest’y’
aile’il nayigeesh, nest’dn dayuweh 1aago 4ailéh
doleethii bighg. 3 Nohwii ilkid4’ yati’ bee
nohwich’y’  yasitti'ii bee daanohwiditkgod.
4 Shiyi’ daanohljj, shii ald6’ nohwiyi’ nshiij.
Its’ddaaz’aahii doo dabizhd nest’a’ aydléh at’éé
da, b&’¢’ahi yiy’’ nljjydgo zhd; nohwii ald®’

nest’y’” doo d&daahle’ da, shiyi’ daanohljjyugo
zhd. 5 Shii dasts’aa dahnanlsé’ii bd’¢’ahi nshlii,
nohwii shits’adaaz’aahii daanohtjj. Dahadin
shiyi’ nliinii, ¥’ii biyi’ nshlinii, an nest’a’
Yaago 4&iléhi nljj; shii da’anshdjhyigo doo nt’é
ddaahléh atéé da. 6 Nnee la’ doo shiyi’ nlijj
dayugo, its’ddaaz’aahii 1a’ yo@’olt’e’go nahasganhil
KkK’ehgo yo’obi’dilt’e’; nnee ai its’adaaz’aahii
fenddaihezlaago ko’ biyi’ odaiskaadgo nlid. 7 Shiyi’
daanohlijyugo, shiyati’ nohwiyi’ begoz’agyugo,
dahdadaaht’jjhii daahohkeedgo nohwda &daadolniil.
8 Nohwinest’a” 13ddgo d&nddaaljjlii bee shiTaa
izisgo at’éeéhii ch’’'nah abi’dilzj; dik’ehgo da’aniigo
shiké’ hikaahii daanohtjj. ° ShiTaa bil nshoghii
k’ehgo nohwii shil daanohshgg:  dayuweh
shit daanohshgo le’. 10 ShiTaa yegos’aanii
bikisk’eh dansht’eego ddabik’ehn bil nshoohii
k’ehgo bengoni’danii bikisk’eh &daanoht’eeyugo,
dabik’ehn shil daanohshgo doleel. 11 Shits’g’dl’
koYijoonii nohwiyi’ daagoljji doleelgo, I1a’ii
dazh¢ nohwil daagozh¢gd doleethii bigha
be’dnohwildéniid. 12 Diinko bengoni’dni at’éé, Shil
daanohshoonii k’ehgo nohwii aldo’ lit daanohjog
doleel. 13 I¥Yijodnil dii bitisgo at’éhi doo hadin
ye’at’éé da, nnee bi’ithi'na’ bit'eké ya nyiné’i
14 Bengoni’ddnii be’ddaanoht’eeyigo shit’eké
daanohtij. 15 Kodi’ godezt’i’'go doo dayuweh sha
na’iziidii daanohwildishniigo daanohwoshii da;
na’iziidii binant’a’ anat’jjlii doo yigdtsj da: aidd’
shit’eké daanohwildishniigo daanohwoshii; shiTaa
bits’d’df’ disiits’ad’ii dawa nohwil igdzjgo ashlaahii
bigha. 16 Nohwii doo hadaasisoltjj da, shii

hanohwihenil, nest’a’ dnadaal’jjlyd dahdohkahgo
nohwaa godini’dd, &i nest’s’ daagolji ntéé
doleelgo; aik’ehgo dant’éhéta shizhi’ bildhyu
shiTaa bidaahOhkeedyugo, nohwaa yidoné’hi
at’éé. 17 Diinko nohwd ngoni’a4, lit daanohjoo le’.
18 Ni’'gosdzan bikd’ nnee nohwik’edaanniihyuigo,
nohwik’edaanniihii dabintsé shik’edaanniihgo
bidaagonolsi. 19 Ni'gosdzdn bikd’ d&got’eehil
bich’j’zhinéé daanohljjydgo, ni’gosdzan bika’
nnee dabii bich’y’zhinééhii bit daanzhoni
at’éé, aldd> ni'gosdzan bikd’  agot’eehil
doo bich’i’zhinéé daanoh}ji da, ndi bits’d@’
nohwininil, 4i bigha ni’gosdzan bika’ nnee
nohwik’edaanniih. 20 Nohwich’j’ hasdzii n’ii
binddaatnii, Na’iziidii doo binant’a’ yitisgo at’éé
da, nohwildéniid. Shiniidaagodezlaayugo, nohwii
aldd> nohwiniidaagodile’; adishniihii yikisk’eh
ddaat’ee 1éKk’eyugo, nohwii ald®’ adaadohniihil
yikisk’eh ddaat’ee doleel. 21 Shizhi’hii bigha dii
dahot’éhé ye’ddaanohwile’, shides’a’nn doo yidaagolsi
dahii bigha. 22 Doo niyddgo bich’j’ ydadaasitti’
dayugo, doo nchg’go adaadzaa da doleel ni’;
k’adii binchg’ii bigha doo nt’é yik’idaagodi’ah da.
23 Dahadis shik’enniihii shiTaa aldé’ yik’enniih.
24 Bitahyu and&’ol’jjii doo hwahda hadin aile’hi
ashlaa dayugo, doo nchg’go adaadzaa da doleel
ni’: kK’adii shii hik’e shiTaa bilgo daanohwiltsgggo
nohwik’edaannii. 25 Dabii bich’j’ begoz’aanii
biyi’ k’e’eshchiinii, Doo nt’é bigha shik’edaannii
da, golzeego dahgoz’aanii begolne’go andgot’jjl.
26 Kich’oniihii, 4n shiTaa bits’d’di” nohwich’y’
dish’aa doleehi nyadgo, Holy Spirit da’anii agot’éhi

ch’i’'nah aile’hi, shiTaa yits’d’di’ nlini, 4n shaa
nagolni’ doleet: 27 Nohwii ald¢’, dantsé godezt’i’di’
nohwil nashkaihii bighg shaa nadaagoini’ doleel.

16
1 Doo t’agzhi’ nananohohdéh da doleethii bigha

dii dawa bee nohwich’j’ ydadaasiti’. 2 Jews
ha’dnatséhdi” ch’idaanohwinihiyood doleel: 1a’ii
dahadin nohwizes- hiinii Bik’ehgo’ihi'nan ba
asht’ji nzj doleelii baa gowah. 3 Ai shiTaa doo
yidaagolsj da, shii ndi doo shidaagolsj dahii bigha
dnddaat’jit doleel. 4 Dii baa nohwil nagosisni’ii
baa gonydaago, binddaatniih doleethii bighg nohwit
nagosisni’'n’.  Hch’igonsh’aahgo godeyaada’ dii
doo baa nohwit nagosisni’ da ni’, tah nohwit
nashkai n’ii bigha. 5 Kadii shides’a’n bich’y’
deyad; aida’ doo 1a’, Hayu dinyaa? daashildohniigo
nashidaadolkid da. ¢ Dii baa nohwil nagosisni’hii
bigha nohwijii biyi’ doo nohwil daagozhg¢ da
daasoljj. 7 Da’dgat’éé ndi da’aniigo dnohwildishnii;
dahdishahii nohwa nzhgg: doo dahdiyaa dayugo,
Kich’oniihii doo nohwaa hinah da; 4ida’ dyaayugo
zha nohwich’j’ dish’aa doo. 8 An nyddgo ncho’go
agot’eehii, nzhQogo Aagot’eehii, la’li aayd’iti’il
ni’gosdzan bika’ nnee yit ch’f’nmah adaile’ doo.
9 Doo daashodlga dahii bigha nchg’go agot’eehii
bil ch’’nah 4daile’ doleel; 10 ShiTaa bich’j’ deyaago
doo ndadaasholtséh dahii bighg nzhgogo agot’eehii
bil ch’’'nah adaile’ doleel; 11 Dii ni’'gosdzar binant’a’
baa y&iti’hii bigha aay&’iti’ii bil ch’I’'nah adaile’
doleel. 12 £3ddgo t'ah nohwich’y’ yashti’ ndi
k’adiiytigo doo nohwil idaagozj da. 13 Aid&’

Spirit da’anii agot’¢hi ch’’mah &ile’hi nohwaa
nyaago, da’anii agot’eehii dawa nohwa yigotsj
doleel: doo dabinik’eh yalti’ da doleel, nt’éhéta
yidits’agii zhd yaa yalti’ doo: 1a’ii begoldohii
nohwil ch’’nah didoliit. 14 Shits’d’di’go be’agot’eehii
naidiiné’go, yaa nohwil nagolni’ doleekli izisgo
be’ansht’eehii nohwil ch’i’'nah didoliit, 15 ShiTaa
bits’@’di’'go be’agot’eehii dawa shiyéhi at’éé.
ai bighg shits’a’di’go be’dgot’eehii naidiiné’go
nohwil ch’’nah aidoliil, déniid. 16 Dét’jhézhj’ doo
nadaasholtséh da: aidi’ dét’jhézhj’ nanddaasholtséh,
shiTaa bich’j’ deyaahii bigha. 17 Bitsiltke’'yu 1a’
gadaalildi’nii, Dét’ithézhj’ doo nddaasholtséh da: aidf’
dét’thézhj’ nanadaasholtséh: 1a’ii, ShiTaa bich’y’
deydaahii bigha, daanohwikniihii, nt’é niigo anii?
18 Gadaanii, Nt’é niigo anii, Dét’ihézhj’, niihii? Néé
doo bidaagonlzi da nt’é niigo aniihii. 19 Jesus
nabidaaditkid hdadaat’jigo yiglisigo gdadaabilnii,
Dét’ihézhj’ doo nddaasholtséh da: aidi’ dét’jhézhy’
nandadaasholtséh, dishniihii bighg nalidaadotkid
née? 20 Da’anii, da’aniigo gadaanohwildishnii,
Daahchag, 1a’ii chaal adaanoht’'eedd’ ni’gosdzan
bikd&’ nnee bil daagozh¢¢d doleel; doo nohwil
daagozhdgg da doleel, 4id4’ doo nohwil daagozh¢g
dahii nohwil daagozh¢$ nadaadodleet. 21 Isdzan
ifchiigo doo bil gozhgd¢ da, ilchiigee ngonyadahii
bigha: &id4&’ ishchijjhii bikédi’'go, ni’gosdzan
bikd’zhj’ nnee yishchjjhii yaa bit gozh¢gdgo, nniih
n’ii doo yindlniih da. 22 Aikehgo doo nohwil
daagozhgg da Kkadii: ndi nddaanohwiltsaggo
nohwil daagozhg¢ doleel, doo hadin nohwil
gozhd6nii nohwits’d’ naidoné’ at'éé da. 23 Af bijjj

doo nashidaadotkid da doleel. Da’anii, da’aniigo
gddaanohwildishnii, Nt’éhéta shiTaa shizhi’ bildhyu
bidaah6hkeedii nohwaa daayiné’ doleet. 24 Doo
nt’é shizhi’ bildhya daahohkeed da ngoheyaa:
da’ohkeedgo nohwaa hi’'né’, dik’ehgo dazhg nohwit
daagozh¢¢ doleel. 25 Dii ilch’igbét’aahgo na’goni’ii
bee nohwil nagosisni:  ndi ilch’igot’aahgo
na’goni’ii doo dayuweh bee nohwil nadaagoshni’
dahii baa gowah, 4idd&’ dabigdzjgo shiTaa baa
nohwil nadaagoshni’ doleel. 26 Ai bijjj shizhi’
bildhyu da’6hkeed doleek: shiTaa nohwa hoshkagh
doo daanohwildishniigo da: 27 ShiTaa dabii
bil daanohshgg, nohwil daanshgghii bigha,
}a’li shiTaa bits’d’d” niyddgo daahosohdlagdhii
bigha. 28 Shii shiTaa bits’d’di’ ni’gosdzan bika’zhj’
nkeniyad: kK’adii ni’gosdzan bits’a’di’ shiTaa bich’y’
nadésdza. 29 Bitsitke’yu gddaanii, Anfita dabig6zjgo
yaniti’, ilch’igbt’aahgo na’goni’ii dee bee yankti’ da.
30 Dawa bigonlsigo k’adii bidaagosiilzjid, doo hadin
nanoditkid bik’eh da: dii bee Bik’ehgo’ihi’nan
bits’d’di’ nyaago daanosiidlaad. 31 Jesus gadaabiknii,
Aniita da’osohdlgad née? 32 Isag, iltahosohkaigo
danohtjjgee gowayu onahasohkaidd’, shizha
dasahndi ch’idishtlish doleelii baa gowah, ilk’ida’
bikd’ ngonyad: ndi doo dasahndi ch’initlizh da,
shiTaa bil nash’aashii bighg. 33 Shii shildhya
ilch’i’gont’ééhii be’ddaanoht’ee doleethii bighg dii
bee nohwich’j’ hasdzii. Ni’'gosdzan bika’ goyéégo
nagowaahii biyi’ nahkai: 4id&’ nohwit daagozh¢g
le’; ni’'gosdzan bikad’ agot’eehii bitis siljj.

17

1 Jesus dii aal 4&nniidd’ yaakd’yu déz’jigo
ganii, ShiTaa, baa gowdh n’ii bik& ngonyaa;
shii, niYe’ nshliinii, izisgo be’ansht’eehii ch’’'nah
anle’go, shii aldo’ izisgo ant’ééhii ch’i’'nah anshle’.
2 Daahinaahii dawa beshik’ehgo sha ngon’ag,
hadii shaa daadin’gghii dawa dahazhj’ ihi'naahii
baa daadinsh’aa doleelgo. 3 Diinko dahazhj’
ihi’naahii at’éé, danizha Bik’ehgo’ihi’'nan da’anihi
nljjhii nidaagolsj, 1a’ii shii, Jesus Christ shinata’ii,
aldd’ shidaagolsj doleel. 4 Ni’gosdzan bikd’ izisgo
be’ant’ééhii ch’i’'nah anishlaa: na’idziid shaa dir’aa
n’ii aat ashlaa. 5 ShiTaa, k’adii ni’gosdzan t’ah
doo alne’ dadd’ izisgo nit be’ansht’ee n’ii bee dani
izisgo be’dnsht’eehii ch’’'nah anle’. 6 Ni’gosdzan
bik&’ nnee bitahdf’ }a’ shaa nnilil bich’y’ nizhy’
bigdzigo ashlaa: niyéé daanlii ni’, shaa nnil;
niyati’ yikisk’eh ddaat’ee. 7 Dawahd shaa dir’aahii
ni nits’d’di’go yidaagolsi. 8 Yati’ shaa din’aghii
bee bich’’ ydadaasilti’; al nadaidnné’, nits’@’df’
niyddhii da’aniigo yidaagolsj, !a’ii shinn¥a’ii
daayosdlaad. ° Ba da’oshkagh: ni’gosdzan bikd’
nneehii doo ba da’oshkagh da, 4ida’ hadii shaa
Nnilif zhda ba da’oshkagh; ai niyéé daanljjhii
bighg. 10 Shiyééhii dawa niyéé, niyééhii dawa
shiyéé; aik’ehgo ai bee izisgo be’ansht’eehii ch’’'nah
ashi’delzaa. 11 K’ad doo ni’'gosdzar bikd’ nashaa da
doleel, aihii ni’gosdzan bikd’ nakai, shihii nich’y’
dahndadishdah. ShiTaa diyini, hadii shaa nnilii
nizhi’ binawodii bee daahdnty’, dala’d ndljjhii
k’ehgo dala’d daanljj doleelgo. 12 Ni’gosdzan
bika’ t’ah bil nashkaida’, hadii shaa nnilii nizhi’

binawodii bee daahoshtg’ ni’; binddaadesh’jigo
doo la’ ch’a’otlizh da, ndi da’ilii hileeh ya gozlini
zhd, Bikehgo’ihi'nan biyati’ bek’e’eshchiinii
begolne’hii bigha. 13 K’ad nich’]’ nddesdzd; shil
gozhdonii dazhg bee bil daagoyilshgg doleelhii
bigha dii ni’gosdzan bikd’zhj’ bee yashti’.
14 Niyati’ii baa bil nadaagosisni’; ni’'gosdzarn bikad’
agot’eehii doo be’dnsht’ee dahii k’ehgo ni’'gosdzan
bikd’ 4&got’eehii doo be’ddaat’ee dahii bigha
ni’gosdzan bikd’ nnee bik’edaanniih. 15 Ni’gosdzan
bits’a’nniit doo dishniigo oshkaah da, aidd’ nch’ii
bits’d’go ddaanlsj, dishniigo oshkaah. 16 Ni’gosdzan
bikd’ &got’eehii doo be’ansht’ee dahii k’ehgo
ni’gosdzan bika’ agot’eehii doo be’ddaat’ee da.
17 Da’aniihii nits’d’di’ begoz’aanii bee hadaarnle’:
niyati’ da’anihi. 18 Ni’'gosdzan bika’zhj’ shidinta’
n’ii k’ehgo, bil ni’'gosdzan bika’zhj’ odaata’.
19 Bii bigha godiyini be’dnsht’eego adishdle’, bii
aldd’ da’anihi bee hadaadilne’ doleethii bigha.
20 Doo dabii zhd ba da’oshkagh da, hadin dii
nnee biyati’hii bighg daashodlag doleeki aldo’ ba
da’oshkagh; 21 Af dawa dala’a daanljj doleelgo; ni
shiTaa nlinihii shiyi’ nljj, {a’ii niyi’ nshijjhii k’ehgo
bii ald6’ data’d daanljjgo nohwiyi’ daanljj doleek
shinnta’go ni’gosdzan bikd’ nnee daayodlag
doleelhii bighg. 22 Izisgo be’dnsht’eehii shaa nné’i
baa daasiiné’; dala’a ndljjhii k’ehgo dala’a daanljj
doleethii bighg: 23 Shii biyi’ daansh}jjgo, ni shiyi’
nljjgo, dii nnee dazh¢ nit’éégo adaabile’go dala’a
daanljj doleel; aik’ehgo ni’gosdzar bika nnee
shidinta’go yidaagolsj doleel, 1a’ii nil nshooghii
k’ehgo nil daanzhgohii aldd’ yidaagolsi doleel

24 ShiTaa, hadii shaa nnilii hayu nashaayu
bil daansh}lii doleelgo hasht’jj; aik’ehgo izisgo
be’ansht’eehii shaa Nné’ii daidoitséél, ni’gosdzan
doo hwahd nnit’aa dadd nil nshgg 1ék’ego.
25 ShiTaa, dazhg nlit’éégo ant’ééhii, ni’gosdzan
bikd’ nnee doo nidaagolsj da 1¢k’e: ndi shii nigonsj,
2’1l dii nneehii shinnta’go yidaagolsj. 26 Nizhi’ baa
bil nadaagosisni’, baa bil nanddaagoshni’ doleel;
i¥ijoni bee nil nshoonii biyi’ daagolji doleel, a’ii
biyi’ daanshljj doleelhii bigha.

18

1Tesus aganniidd’ bitsitke’yu bilgo tu da’aydhdago
nlini, Cédron golzéhi, hanaa deskai, aigee
dégdzhonégo goz’aazhj’ yil okai. 2 Judas,
ch’ibl’aahii, aldo’ dégbdzhdnégo goz’aanii yigOtsj:
Jesus lahgee aku bitsitke’yu yil ondkah léK’e.
3 Aku sildada la’ii aasinilii, okagh yedaabik’ehi
itisyd nadaandeehi hik’e Pharisees odais’a’ihii,
ko’nalbaalii, ko’diltlishii 1a’ii benagonlkaadii
daayonilgo Judas yil hikai. 4 Jesus dii bee
bich’y’ agonéhii dawa yigotsigo ai nneehii yich’y’
nyaago gadaayilnii, Hadin bika hadaanohtaa?
> Nneehil gdadaabilnii, Jesus, Ndazarethdl’ golini.
Shii 4n ansht’ee, nii, Jesus. Judas, ch’ib’aahii,
aldo’ itah sizjj 1éKk’e. 6 Shii 4n d&nsht’ee,
daabilnniidd® dagoshch’y’ t'aazhj’ deheskaigo
ni’zhj’ nanehezdee. 7 Jesus ganddaabildo’niid,
Hadirn bika hadaanohtaa? Jesus, Nazarethdi’ golini,
nadaado’niid. 8 Jesus ganadi’nii, Shii a4 ansht’ee,
daanohwildéniid: shii shika hadaanohtaayugo,
dii nneehii ch’ik’eh nadékah: 9 Nnee shaa nnilii



JOHN 18:10 Ix JOHN 18:20

doo la’ shaa ch’a’okdad da, anii n’ii begolne’hii
bigha anii. 10 Simon Peter, bésh be’idiltlishé
naitjjhii hayidzjjzgo, okaah yebik’ehi da’tiséyu
sitini yana’iziidii bijaa dihe’nazhinéégo naidnlgizh.
Na’iziidii Mdlkas holzéhi. 11 Jesus Peter gdyilnii,
Nibizh be’idiltlishé bizis biyi’ ondntji: shiTaa idee
yee sha’ikaahii hishdlaa ndi at’éé. 12 Aidi’ sildada
la’fi binant’a’ 1a’ii aasinilii Jews odais’a’ii Jesus
daayiltsoodgo Mdaayisttoo, 13 Aidi’ dantsé Annas
holzéhi bich’’ odaizlpgz; an Caiaphas baadaani,
Caiaphas-hii ai legodzaahii biyi’ okagh yebik’ehi
da’tiséyu sitjj 1ék’e. 14 Cdiaphas Jews daanlini
yich’)’ yalti’go ganniid 1ék’e, Nnee data’d nnee dawa
ya datsaahgo zhd nzhgo.

15 Simon Peter Jesus yiké’ 0yda, bitsitke’yu
la’i aldo: 4an okaah yebik’ehi da’tiséyu sitini
bigétsigo kijh yune’ Jesus yil ha’a’aazh. 16 Aid&’
Peter daaditihgee sizjj. Aid’ Jesus bitsitke’yu
la’ihii, okaah yebik’ehi da’tiséyu sitini yigotsini,
ch’inydago, isdzan daaditih yaa sitini yich’j’ hadzi-
igo Peter yil ha’a’aazh. 17 Isdzan ddaditih yaa
sitini Peter gayilnii, Ni ald¢’ 1a’ 41 nneehii bitsitke’yu
itah nljj nsj. Dah, shi doo ai nshljj da, nii, Pe-
ter. 18 Nada’iziidii 1a’ii aasinilii gozk’azii bigha
deda’deshjeedgo nddaaniildziilgo ko’zhj’ nadaazj:
Peter ald¢’ itah naniildziitgo sizjj 1ék’e.

19 Okagh yebik’ehi da’tiséyu sitini Jesus biké’
hikaahii 1’1 ilch’igd’aahii yaa nabiditkid 1éK’e.
20 Jesus gabilnii, Ni’gosdzan bikd’ nnee ch’’nah
bich’j’ yadaashti’ ni’; Jews ha’anatséh nagoz’aa
yune’, 1a’ii da’ch’okagh goz’aa yune’ dabik’ehn
ilch’igonsh’aah ni’, Jews daanlini ita’anddaat’jihgee;

doo nt’é¢ nash’j’go yashti’ da ni’. 21 Nt’é bigha
nashidnikid aida’? Hadii daashidezts’aanii
nt’é daabildéniidii yidaagolsi: &l nahddaanikid.
22 Agénniidé’ aasinilii a’, Jesus bit'ahdi’ sizini,
bonktts’], ganiigo, Ya’ daikehgo okaah yebik’ehi
da’itiséyu sitini bich’y’ yach’ilti’ née? 23 Jesus
gabilnii, Doo bik’ehgo hasdzii dayugo baa shil
nagolni’: aid4’ da’aniigo hasdziiyugo nt’é bigha
shoritts’f? 24 Annas, Jesus lestt9ogo Caiaphas, 0kagh
yebik’ehi da’tiséyu sitini, bich’j’ oyiYa’ ni’. 25Simon
Peter naniildziilgo sizjj 1ék’e. Gadaabilch’inii, Ni
aldd’ 1a’ bitsitke’yu nljf daandzj. Dah, shi doo an
nshljj da, nddo’niid. 26 Okagh yebik’ehi da’tiséyu
sitini yana’iziidii ¥a’, an Peter yijaa naidnigizh n’ii
bik’ii nlini, ganii, Ni née, dég6zhoné goz’aagee ai
nneehii bit nish’jj ni’? 27 Peter, Dah, nado’niid; digee
tazhik’ané dnniid.

28 Cdiaphas bikjh goz’aadi’ yand’itihé yune’ Jesus
odaizlggz: dazh¢ t’ahbj 1ék’e; Jews daanlini
akone’ ha’d’iikaiyugo bitis- hagowah n’ii bee
bind’godinihgo da’idaggee doo itah daahiidleeh
da, okagh zhinéégo doo ilch’y’daandléh dahii
bighg daanzjgo, doo ha’akah da 1ék’e. 29 Aik’ehgo
nant’dn, Pilate holzéhi, bich’y’ ch’inydago
gadaabilnii, Al nneehii hago 134 adzaago bil
nohkai? 30 Jews gddaabilnii, Doo nchg’go adzaa
dayugo doo naa bil nokah at’éé da. 31 Pilate
ganadi'nii, Danohwii bedaagosoYaanii bee baa
yadaalti’. Jews daanlini gdnadaadi’nii, Nnee zideego
begoz’aanii doo bee daagosiil’ag da. 32 Jesus
hagot’éégo datsaah doleelii dabii yaa nagolni’
n’ii begolne’go dndgot’jjt. 33 Pilate yand’itihé yune’

onanadzaago, Jesus yich’}’ hadziigo gayilnii, Ya’ ni
Jews izisgo biNant’a’ nljj née? 34 Jesus gabilnii, Ya’
daninik’eh annii née, dagohii la’ agadaashilniigo
nil nadaagolni’hii bigha &nnii née? 35 Pilate
ganii, Ya’ shii Jew nsh}lj] ga? Dani bil hant'i’ii
la’ii ni’okaah yedaabik’ehi itisyd nadaandeehi
shaa daanidez’aa: hago &ndzaa 4id&’? 36 Jesus
gabilnii, Beshik’ehii doo dii ni’gosdzan bika’
begoz’aa da: beshik’ehii dii ni’gosdzan bika’
begoz’aayugo, Jews daanlini doo baa shi’deltjj
dahii bigha shinadaal’a’a nadaagonikaad doleel
ni’: n’ii beshik’ehii dii ni’gosdzan doo bits’g’ds’
begoz’ag da. 37 Pilate gabilnii, Nant’an 1ljj 144 ya’?
Jesus gabilnii, Da’aigee annii, Nant'dn nshijjhii.
Da’anii dgot’eehii baa nagoshni’ doleethii bigha
gosiljj, ¥a’ii &i bigha ni’gosdzan bikd’zhj’ niyaa.
Nnee daantjjgee da’anii zhinéé adaat’eehii shiyati’
yidits’ag doo. 3% Pilate gdndabildi’nii, Da’anii
agot’eehii nniihii nt’é golzeego agolzee? Dii dnniidd’
Jews daanlini yich’)’ ch’indnddzaago gadaayilnii, Dii
nneehii doo hago adzaa dago bigositsjid. 39 Bitis-
hagowah n’ii bee bind’godinihgo da’idaagee nnee
la nohwa ch’indlteehgo daagosoYaa: aik’ehgo
Jews izisgo biNant’a’ nohwa ch’indnshteeh née?
40 Nanddaadidilghaazhgo gdadaanii, Dii nneehii
dooda, Bardbbas zha nohwda ch’inaniteeh.
Barabbas-hii in’jjhi nljj 1éK’e.

19

1 Pilate aniigo Jesus habfi’oltsaz. 2 Sildada ch’il
diwozhi nanihezwodgo nant’dn bich’ah Kkehgo
alzaahi bik’edaidez’aa 1ék’e, la’ii diyagé lichil

dottizhi bé &daagozlaa, 3 Aid’ bich’}y hayaa
anadaat’jigo, Gozh(o le’, Jews izisgo biNant’a’ nlini!
daaniidd’ daayolts’l. 4 Pilate ch’indnddzaago nnee
gadaayilnii, Kiinko, doo hago adzaa dago bigosilsjid,
ai bidaagonolsj doleethii bigha nohwich’jy’ bil
ch’indnsht’aazh. 5 Aik’ehgo Jesus ch’il diwozhi
bich’ahdd’ bi’iihii nneezi lichiigo dot¥izhi goljjgo
ch’inydda. Pilate gddaabilnii, KU nneehil sizjj nko!
6 Okagh yedaabik’ehi itisyu nadaandeehi a’ii
aasinilii daabiltsagda’ nadaadidilghaazh, Tsj’ilna’ahi
bihotkalgo zodéé, tsj’ilna’ahi biholtkalgo zodéé,
daaniigo. Pilate ganadaabildo’niid, Danohwil
tsi’ilna’ahi bidaaholkalgo daazothéé: shii doo hago
adzaa dago bigosilsjid. 7 Jews daanlini gadaabilnii,
Da’aik’ehgo nohwa goz’ani bikisk’eh datsaah
dabik’eh, Bik’ehgo’ihi’'nan biYe’ &dil’jjhii bigha.

8 Pilate dii yidezts’agdd’ dayuwehégo biini’ hah
silij; 9 Yand’itthé yune’ ha’dndnddzaago Jesus
gayilnii, Had” nanndhi? Ndi Jesus doo bich’}’
hadzii da. 10 Aik’ehgo Pilate gabilnii, Ya’ doo
shich’y’ handziih da née? Ya’ ch’indninshteehgo
dagohii tsj’ilna’dhi bini’dilkalgo beshik’ehii doo
bigonlsi da née? 11Jesus gabilnii, Doo shenik’eh da
doleel ni’, yaakd’d” doo naa godet’aa dayugo:
ai bigha hadin naa shinktiinii itisgo ncho’go
adzaa. 12 Aidi’ Pilate ch’indbiltteeh hat’ii: ndi
Jews daanlini nddaadidilghaazhgo gdadaanii, Dii
nnee ch’inanlteehyigo doo Caesar bit’eké nljj da:
dahadit izisgo nant’an adil’iinii Caesar yits’a’zhj’go
na’idiltee.

13 Dii yidezts’aadd” Jesus yit ch’in’ddzhgo
Pilate yanaltihii bik&’asdahd yikd’ dahnezdaa,

ai Pavement golzeegee danagot’jjl, Hebrew
k’ehgo Gdbbatha golzéhi. 14 Bitis- hagowah
n’ii bee bind’godinihii ba ilch’j’golnéhii bijjj,
gostan bik’ehenkéézyu shj: Pilate Jews daanlini
gadaayilnii, Ki nohwiNant’a’ sizjj nko! 15 Aida’
nadaadidilghaazh, Zodéé, zodéé, tsj’ina’ahi
bihotkal. Pilate ganddaabildo’niid, Ya’ nohwiNant’a’
tsi’ilna’dhi bihishkalgo zis- héé née? Okagh
yedaabik’ehi itisyu nadaandeehi gadaanii, Caesar
zhd nohwinant’a’ nljj. 16 Aidi’ Pilate Jews daanlini
yaa daabistjj, tsi’ilna’ahi yidaabilkalgo. Aik’ehgo
Jesus nadaidnlt’e’go yil onalsda 1éKk’e. 17 Jesus dabii
bitsj’ilna’ahi yogheelgo, itsits’in si’dni, golzeego
agolz€éhi goz’aazhj’ bil nanzaa, ai Hebrew K’ehgo
Golgotha golzee: 18 Aku Jesus tsj’ilna’ahi yidaayiskal,
l2’li nnee naki aldd’ ba’ashhahdi’ tsj’ilna’ahi
bidaabi’deskal, Jesus ilni’gee dahdaistjjda’ nneehii
d&’ifan dahshteezh. ] o

19 Pilate k’e’eshchii, JESUS NAZARETHDI’ GOLINI
JEWS 171560 BINANT’A’ NLINI, golzeego dahgoz’ani
tsj’ilna’dhi yikd’ yiyiskal. 20 Jews daanliinii }dago
k’e’eshchiinii daayozhi’; Jesus tsj’ilna’ahi biheskalii
kijh goznilii da’athanégo goz’aq: aik’e’eshchiinii He-
brew, Greek, la’ii Latin k’ehgo k’e’eshchij 1ék’e.
21Jews bi’okagh yedaabik’ehi itisyu nadaandeehi
Pilate gadaayilnii, Jews biNant’a’ nljj, doo 4g6léh da;
JewsbiNant’a’ nshljj niigo 4g6léh. 22 Pilate handadzii,
Nt’é dgoshlaahii itk’idad’ dgoshlaa, nii 1éK’e.

23 Silddda Jesus tsj’ilna’dhi  yidaiskaldd’,
bidiydgéhii djjiyu ilk’idaiznil, dantijgee dala’a
biyéégo; ika’iihii doo hadilkad da: ndi dahot’éhé
bida’zhj’ ngont’i’‘go histtool. 24 Aikehgo

gadaalildi'nii, Dii doo k’ad ndaahiidzggs da,
daazhdgo bigha da’doljolgo, hadin gonesnaahii
biyéé doleel: diinko Bik’ehgo’ihi'nan biyati’
ilta’isnii, shi’iihii bighg da’diljol. Aik’ehgo silddda
dii ye’dnadaat’jid.

25 Jesus tsi’ilna’dhi bibideskalii ba’ashhahgee
bda 12’ii bad bik’isn, Mary, Cléophas bi’aad, a’ii
Mary Madgdalene nazjj 1lék’e. 26 Jesus bda hik’e
bitsitlke’yu dala’d bil nzhonihii ba’ashhahgee
nazjjgo vyiltsaadd’, baa gayilnii, Shimaa, ku
nizhaazhé! 27 Aid’ bitsilke’yu dala’d siziinii, Ka
nimaa! vyilii. Aid’ godezti’go yil onat’aazh,
bitsitke’yu bigowayu.

28 Dii bikédi’go Jesus dawa agt alzaahii
yigltsigo, Bik’ehgo’ihi’nan biyati’ bek’e’eshchiinii
begolne’go génii, Dibd’ sélff. 29 Aigee nk’¢zhi,
vinegar holzéhi, ts’aa bee sikgq: tu daayilt’o’ii
vinegar yee daiz’aadi’ tsj nneezi hyssop holzéhi,
bilatahgee yaa dahdaiz’aggo, Jesus bizé’zhy
dahyida’nktsii. 30 Jesus vinegar Yyits’90zdd’
ganii, Aal alzaa: &idi’ hayaa onot’aadd’ dabii
biyi’sizini be’ogoyddago dyiilaa 1ék’e. 31 Iich’j’golne’ii
bijij 1ék’e, ai godilzinii bijii (dazhg nzhgogo
godilzjhgo,) Jews daanlini kots’{ tsj’ilna’ahi bikd’
dahnaztjigo doo bil ddadaabik’eh dahii bigha
bijad daahotihgo nanahd’niit, daayilniigo Pilate
nadaayoskgad. 32 Aik’ehgo silddda hikaigo Jesus
ba’ashhahdi’ tsj’ilna’dhi bidaahiskalii dantséhii
bijad daayihestj’, la’ihii aldé’. 33 Aid4’ Jesus yaa
hikaigo, ilk’ida’ daztsaago yidaagolsjidhii bigha

yijadd doo daayiheztj’ da. 34 Sildada la’ ba’ask’eh
yune’ bésh nneezii oyilgeed, aidi’ dagoshch’y’ ditta’ii
tu bil ha’ijool. 35 Ai yo’jjhn yaa nagolni’, na’goni’ii
da’anii; da’aniigo nagolni’go yigotsj, nohwil
ald®’ da’ohdlaa doleelgo. 36 Dii be’andgot’iidii
Bik’ehgo’ihi’'nan biyati’ bek’e’eshchiinii, Bits’in
doo la’ Ke’illtpod da doleel, niihii begolne’go
dgodzaa. 37 Bik’ehgo’ihi’nan biyati’ bek’e’eshchiinii
la’i ald®’ ganadi’'nii, HadiA yighatsi'nlgeedii an
dainet’jj doleel.

38 Dii bikédi’go Joseph, Arimathéadi’ gélini, Jesus
yits’@’di’ igoYaahii nlini, ddnant’j’ego Jews daanlini
yéndaldzidhii bighg, an Jesus bits’ithii yiyoOkeed:
aik’ehgo Pilate baa godin’ad. Aku nyadgo Jesus
bits’thii naidnné’. 39 Nicodémus aldd’, tFé’yu Jesus
yaa nyaa n’ii, jeeh nch’’i, myrrh holzéhi, aloes
bil nadesdziidi, dala’d gonenadin dahdidlee’i shj
yogheelgo nydd. 40 Jesus bits’ihii nddaidnné’go
nak’g’ligaihi yik’idaidesdiz, }ikagolchinii bilgo, Jews
daanlini nnee ledaihiniithii kK’ehgo. 41 Tsj’ilna’dhi
biheskalgee dégdzhoné goz’aa: ai biyi’ tsébii’i’an
aniidéhi goz’ag, doo hwaha hadin akone’ nnilteehi
da. 42Jews daanlini itch’j’golne’ii bijijhii bighg, ta’ii
tsébi’i’an da’athanédi’ goz’aghii bigha Jesus bits’i
akone’ ndaizné’ 1ék’e.

20
1 Godilzinii bijjj Mary Madagdalene, t’ahbj, t’ah
godithildd’ tsébii’i’anyu Jesus le’sitjl n’ligee nyaa,
nt’éégo tséé daadin’ad n’ii yo’ot’aago yiltsaa. 2 Aidi’
nadilwod, Simon Peter hik’e Jesus bitsitke’yu 1a’1i,
Jesus bil nzhgo n’ii, yilgo yaa hilwodgo gayilnii,

NohweBik’ehn tsébii’i’andl’ ch’idaistjj 144, hayu
ndaistjj shjhii doo bidaagonlzj da. 3 Aik’ehgo Peter
hik’e Jesus bitsitke’yu }a’ihii bilgo ch’in’dazhgo
tsébii’’anyu 0’dazh. 4 Dala’ ndtsidniteel: ndi
bitsitke’yu 1a’ihii Peter yaa dilwod, tsébii’i’anyu
dantsé hilwod: 5 Ts’iyaa adzaago dkdne’ déz’jidgo
nak’g’ligaihii zha aku sinilgo yiltsaa, ndi doo
ha’ayda da. 6 Simon Peter dku nydd dabiké’,
an tsebii'’an yune’ ha’ayadgo nak’g’ligaihii zha
sinilgo yiltsaa, 7 Nak’g’ligai bitsits’in bik’idesdiz
n’ii dasahn hisdisgo anahyu siné’, doo nak’g’ligai
la’ihii bil sinil da. 8 Bitsitke’yu 1a’i tsébii’i’anyu
dantsé hilwodii aldé’ ha’ayaago yiltsaggo osdlaad.
9 Bik’ehgo’ihi'nain  biyati’ bek’e’eshchiinii,
Daztsaadl’ naadiidah doleel, niihii doo hwaha
bil idaagozjjh da. 10 Aidi’ bitsitke’'yu bigowgyu
onat’aazh.

11 Mary tsébii’i’arigee hichago sizii: hichagdd’
ts’lyaa adzaago tsébii’’an yune’  déz’jid,
12 Bik’ehgo’ihi'nan binal’a’d yaak&’di’hi naki
bidiyagé daaligaihi, Jesus bits’i siné’ n’iigee sikeego
yiltsga, la’ nés’ag n’iigee sidaago, 1a’ii dés’eez
n’figee. 13 Gadaabilnii, Isdzan, nt’é bigha nchag?
Mary gabitnii, SheBik’ehni nadaidnitjj 133, hayu
ndaistjj shihii doo bigonsj da. 14 Aganniida’ '3gzhj’
adzaago Jesus siziigo yiltsaa, ndi Jesus at’jihii
doo yigolsiid da. 15 Jesus gabilnii, Isdzan, nt’é 144
bighg nchag? Hadin bika din’jj? Ai ni’ goz’aanii
dégbdzhdnégo agOtsinii at’jj 14a nzjgo gayitnii, Jesus
bits’thil nadnkjj 1ék’eyugo, hayu nniktjj shjhii shit
nagolni’, aik’ehgo nadishné’. 16 Jesus, Mary,
bilnii. Mary lediidzaago Hebrew k’ehgo, Rabboni,

bilnii; shilch’igé’aahii golzeego dgolzee. 17 Jesus
gabilnii, Shedinolchid hela’; doo hwaha shiTaa
bich’y’ dahndadishddh dahii bighg: 4id&’ shik’isyu
bich’j’ nndhgo sha bil nadaagoln?’, ShiTaa, nohwii
aldo> nohwiTaa, Bik’ehgo’ihi’nan hoshkaahn,
nohwii aldé> Bik’ehgo’ihi'nan daahohkgghn
bich’j’ nadésdza. 18 Aik’ehgo Mary Mdagdalene Jesus
bitsitke’yu yaa nydago gadaayilnii, NohweBik’ehn
hish’fj, aidf’ 4bilnii n’ii yil nadaagosni’.

19 Da’ai bijjj 0’’dayu, godilzinii bijjj, Jesus bit-
sitke’yu ita’adzaa 1éK’e, Jews daanlini yédaaldzidhii
bigha daaditihii da’dentdada’ Jesus bitahyu sizjigo
daayiltsag, nt’éégo gabilnii, Iich’j’gont’ééhii bee
nohwich’j’ goz’ag le’. 20 Aganniidd’ bigan la’ii
ba’ask’ehgeehii yil ch’i’nah ayiilaa. Bitsitke’yu be-
Bik’ehn daayiltsaadd’ bitl daagozhgod. 21 Jesus
ganadaabildo’niid, Iich’j’gont’ééhii bee nohwich’y’
goz’aa le’. ShiTaa shides’a’hii k’ehgo nohwii
ald® daanohwidish’aa. 22 Aganniidd’ yik&’zhj’
deyolgo gadaayilnniid, Holy Spirit nohwaa det’aa:
23 Dahadir binchg’hii bigha baa ndgodenoh’aahii,
ail binchg’ii baa ndgodet’ag; dahadin binchg’hii
bigha doo baa nagodenoh’ga dahii, binchg’ii t’ah
yegoyikj.

24 Thomas, nakits’ddahii itah nlini, Didymus
holzéhi, Jesus nyaada’ doo aigee itah sidaa da lék’e.
25 Bitsitke’yu ta’ihii bit nadaagolni’, NohweBik’ehnii
daahiiltsag, daabilniigo. Thomas ganii, Bigan biyi’
bésh bikisk’eh nagoz’aaghii hish’jjydgo zha, bésh
odaaz’aa n’ii yune’ nadishniihgo, 1a’ii ba’ask’ehgee
0’I’an yune’ nadishniihyugo zha oshdlaa doleel.

26 Tsebii yiskaa hik’e Jesus bitsitke’yu kih

yune’ nahdztag 1ék’e, K’adii Thomas bilgo: aigee
daaditih da’dentaa ndi Jesus akone’ bitahyu siziigo
nanddaayittsgago gabilnii, IIch’l’gont’ééhii bee
nohwich’j’ goz’gqle’. 27 Aidi’ Thomas gayilnii, Dzaa
bedenlnihgo shigan nntjj; yushdé’ dahdenlnihgo
sha’ask’ehgee o’’’dnhii nabik’intniih; doo odlaa
dahii doo nljjgo da, ondlga le’. 28 Thomas gabilnii,
SheBik’ehni, Bik’ehgohinshnahn nljj 144. 29 Jesus
gabilnii, Shi’jjhii bighg shosindlaad: hadin doo
sho’il da ndi shodlaanii biyaa gozh¢¢ doo.

30 Jesus bitsitke’yu binddt godiyjhgo and’ol’jjhi
1aago ayiilaa, 1’ dii naltsoosii biyi’ doo
bak’e’eshchjj da: 31 Aidd’ Jesus, Christ nljj, ki
Bik’ehgo’ihi'nan biYe’ nljj daahohdlaa doleelgo;
aid’ daahohdlgago bizhi’ii bilahyt daahinohnaa
doleethii bigha dii bak’e’eshchii.

21

1 Dii bikédi’go tusikaanii Tibérias golzéhi bahgee
Jesus bitsitke’yu yich’j’ ch’i’nah and’delzaa; dii
k’ehgo ch’i’'nah dnd’delzaa. 2 Simon Peter, Thomas,
Didymus holzéhi, Nathdnael, Galilee biyi’ Canagee
golini, Zébedee biye’ke, 1’ili Jesus bitsitke’yu
naki dawa dala’ nahdztaa 1ék’e. 3 Simon Peter
gadaabilnii, Ha’ishleehyu déydd. Yil nakaihii
gadaabilnii, Néé aldd’ aku nil nkah. Dahiskaigo
dagoshch’j’ tsina’eelii yiyi’ okai; ai bit’é¢’ doo nt’é
hadaizlee da. 4 Hayolkaaldd’ Jesus tabaayu sizij;
aida’ bitsitke’yu Jesus at’iinii doo yidaagolsj da.
> Jesus gadaabilnii, Shichgghdashé, 16g 1a’ hadaasolee
née? Dah, daabilnii. 6 Gdnddaayildo'niid, Tsina’eekii
dihe’nazhinéégo 1dg behaidlehé nanesttVdlihil

tédaatkaad, aik’ehgo la’ hadaahleeh.  Aidi’ &i
tédaiskaad nt'éégo log dazhg 1aahii bigha doo
hagot'éégo hadailtjj bik’eh da. 7 Bitsilke’yu
dala’d Jesus bil nzhoénihii Peter yich’]’ ganii,
NohweBik’ehnn at’ji lag. Simon Peter hadin
at’linii yaa idezts’aadd’, na’idziid bigha bi’il
adayidiltsooz n’ii dndgodlaago tayi’ yahit'ag. 8 Jesus
bitsitke’yu 1a’ihii, 16g behaidlehé nanest¥olihii
l6g bee halK’ilgo daidolshoolgo, tsina’eelii yee
hikai, (doo anahdi’ tats’d ngont’i’ da, dala’a
gonenadin da’des’eezyu shj.) 9 Tats’a haskaidd’
tsiid diltli’'go, 16g 1a’ii bdn bilgo ko’kd’ sinilgo
daayittsag. 10 Jesus gddaabilnii, L.og hadaasolee’ii
la’ deda’nohniit. 11 Simon Peter, tsina’eeli yiyi’
oyaago, 10g behaidlehé nanestyolihii }6g nchaahii
bee halk’ilgo tdbaazhj’ nyidenish0od, 6gii dala’a
gonenadin bika’yu ashdladin taagi: 10g dazho 1aa
ndi 16g behaidlehé nanestt'dlihii doo odlaad da.
12 Jesus gddaabilnii, Yushdé’ da’ohsag. Bitsitke’yu
daaste’go doo la’, Hadin ant’jj? daabiknii da,
beBik’ehn at’jigo yidaagolsjjdhii bigha. 13 Aidf’
Jesus ban ndidnné’go bita’izné’, 16g aldo’. 14 Dii
bilgo taadn Jesus bitsitke’yu yich’}’ ch’’'nah adelzaa,
daztsgadi’ naadiidzaahii bikédi’go.

15 Agl da’iygadd’ Jesus Simon Peter gdyilnii,
Simon, Jonas biye’ 1ilini, ya’ dii bitisgo nit nshgg
née? Peter gabilnii, Ha’oh, sheBik’ehn; shil
nzhoonii bigonlsi. Jesus ganado’niid, Shidibeljj
bizhaazhé shda biza’hiniit. 16 Nakidngee Jesus
ganabildo’'niid, Simon, Jonas biye’ nlini, nit nshgg
née?  Peter gabilnii, Ha’oh, sheBik’ehn, shil
nzhoonii bigonlsj gadnii.  Jesus ganabildo’niid,

Shidibelii sha biza’hiniit 17 Taadngee
ganabildo’'niid, Simon, Jonas biye’ nlini, nit nshoo
née? Peter doo bil gozhgg da, taadn, Nil nshog
née? bilnniidhii bigha. Aik’ehgo Peter gabiknii,
SheBik’ehnn dawa bigonisi gadnii; shil nzhdodnii
bigonlsj.  Jesus gdandbildo’niid, Shidibeljj sha
biza’hiniit. 18 Da’anii, da’aniigo ganildishnii,
Anii nannaadd’ dani ak’en&’idlééhgo, dahéant’jjyu
nannaa ni’: hastiin sinljjgohif itts’d’ dahdninihdd’,
la’ n’ii nd 4gole’go, doo hant’j] dayu nidilteeh doo.
19 Dii Jesus yee anniid, da’itsaah daat’éhi Peter
yee datsaahgo Bik’ehgo’ihi’nan izisgo ye’at’ééhii
ch’’nah adolniilgo. Agénl_liidé’ Peter, Shiké’ hinaat,
yitlnii. 20 Peter t’agzhj’ déz’jidgo, Jesus bitsitke’'yu
bil nzhonihii biké higaalgo yiltsaa; an da’iyaa
n’ligee Jesus bitildi’ yinentijdd’, SheBik’ehn,
hadiihii ch’ini’aah doleel? nniid 1ék’e. 21 Peter
biltsgadd’ Jesus gayilnii, SheBik’ehn, 1al nneehn
hago annéh aidd’? 22 Jesus gdabilnii, Hasht’jjyugo
nanisdzaazhj’ hinaa, hant’é naninitfog aizhj’?
Nku shiké’ hindatl 23 Ai bitsilke’yu dala’d doo
datsaah da, ch’iniihii Jesus yil nakaihii bitah
didezdlaad: ndi Jesus, Doo datsaah da, doo
bilnniid da; daazhdgo, Hasht’jiytigo nanisdzaazhj’
hinaa, hant’é¢ naninttYog aizhj’, bilnniidd’. 24 Da’as,
doo datsaah da, daalch’iniihii bindat dii dawa
anagot’ijt 1ék’ehii yaa nagolni’di’ yak’e’eshchijj
ald¢’: yaa nagosni’if da’aniigo bidaagonlz]. 25 pa2’ii
laago ald¢’ Jesus anat’jid; ai dawa naltsoos bee
alzaayugo, ni’gosdzan bika’ doo hayu ba goz’aa da
doleet shj nsj.

